1 Korint
Nalobulat napisulan na-vaha-sual-an
aPol totosi van han alat a Korint
Ase itos nalobulat napisulan egai?
APol itosi.
APol itosi mios nasa?

APol itosi han Bevi tarhat silat siYesu len naut
a Korint len nasaban lotokad gail.

APol itosi van han ase?

.AtPol itosi van han alat siYesu len naut a Ko-
rint.
APol itos nalobulat napisulan egai nais mai len
naut a be?

Itosi van han alat a Korint papadar han nasi-
hau tovi A.D. 57 nabor) totoh len navile Efesus.
Len nayaran siPol gail, evi lan navile sua ale itoh

ei, ikel ur na-kel-uri-an tovoi husur aYesu.

Noabony navanuan galevis lukad nadslomian,

itabtabuh len naelta gail ale evi lan navile

tile am. Len naut a Korint aPol itoh len
nasihau esua hudhute. Len nalennayal isod

naim natapolen gail mos navat, ale len nalen-
mariug mailen naSappat epusan husur aYesu.
Nabory aPol torin naut ideh, isor tuv nios alat
siYesu ei, ale itos nalobulat napisulan van han

galito hon labinau gat napusanan san ale han

aPol bigol labikad nadanan han lobeil gagat len

nadslomian salito mai len nabonan lotokade
sumian alat siYesu. NaloBulat egai imaienan.

1) Na-ke-ivoi-an mai nasipaan (1.1-9)

2) Alat siYesu lovitvituh husur navanuan na-il-
a-mo-an gail (1.10-4.21)

3) Alat siYesu lasagol natideh, naut kamas galit
sua igol naitian tosa habat (5.1-13)
4) Galevis len alat siYesu lukot han galevis am

len nakotan silat lasakad nadalomian (6.1-11)
5) Alat siYesu galevis lasanau ke limashusur

navide aGot tolamasi len navide salit han
naitian (6.12-20) . _ .
6) APol isor var nausian gail alat a Korint

lotousi. Nasa inor len navide hon naitian
mai namauran naitian tobuer lan? (7.1-40)
7) APol isor var nausian husur namanod

navanuan gail lotoviol hani mai nalablab gail
len natutumavan (8.1-11.1)

8) Navide tonor len nalotuan van han aGot
imabe? (11.2-14.40)

9) Alat lotokad nadalomian lotomat, dereh li-
maur len naboy ta tahw balai o tebuer?
Bimagenan, dereh tevisi mabe? (15.1-58)

10) Alat siYesu lepipisah vat mabe mos alat lo-
tokad nadalomian len naprovens Jutea? Ale
ase titarive van han beviol hani mai galito?
(16.1-4)

11) Na-sor-utaut-an siPol mai galevis am lo-
toke levi Korint han laberis alat siYesu el
(16.5-12)

12) No-maris-kotovi-an mai nasudalarhian
(16.13-24)

Na-ke-ivoi-an siPol
1 Ginau aPol nutos nalobulat napisulan egai.
Len nalanonian siGot, ilekis han ginau han notovi
ahai pispisul seKristo, aYesu. Ginau mai avadato

len nadalomian, aSostenes, namrutosi.™

* 1:1: Uman18.17

2 Nutos nalobulat napisulan egai van han alat
siGot len naut a Korint, aGot tokis gamit han
matbevi esan ssbon.* Len aKristo aYesu matovi
vanuan siGot sabon, gamit mai navanuan pisi len
naut pisi lotorin nalolit len aMasta sidato, aYesu
Kristo, aMasta salito mai aMasta sidato. 3 AGot
aTomadato mai Nasub aYesu Kristo, areviol kamas
han navoian mai gamito, mai arigol nalomit tikad
natarhat tabtab.

Nasipaan

4 Akis nosipa vi toban aGot han gamito. Nosipa
Vi taban han navoian san gai toviol kamas hani
mai gamito len aKristo aYesu. 5 Len aKristo, len
napisal pisi, aGot igol matopul han naviolan san
gail, nasoruan pisi mai nalaboian pisi. 6 Natenan
igol nakitinan han na-kel-uri-an husur aYesu
Kristo namttokel mai gamito, iparpar. 7Imaienan,
nabor mattotoh vir natslmaman siMasta sidato,
aYesu Kristo (nabory mattolanyon masuv hen
natalmaman san), matsarnidol len naviolan ideh
seNunun aGot. 8 Dereh tigol mitidar van vabar
nagilen, han asike matbikad natideh tosa len

gamito tonor hen matbipanis sile len naboy
siMasta sidato, aYesu Kristo. 9 Ale dereh aGot
tigol natenan mnios gamito, husur akis igol nasa
tokele. Ale aGot ekis gamit han matbibon mai

aNatun tovi aYesu Kristo, aMasta sidato.™

Napapehwan len alat siYesu

10 Bathudud nadalomian, len nahssan aMasta
sidato, aYesu Kristo, nous gamito, noyir

* 1:2: Umani181 ~ 1:9: Deu7.9

gamit ke, matesua len nasa matbikele, han
asike Dbikad napapehwan len gamito, be hen
matbesua len nanauan samito mai nabunusian
samito. 11 Bathudud sagw gail len nadalomian,
nokamaienan husur galevis len nabathudud siKloe
lukel parpar hani mai ginau ke mattosor Balbal.
12 Ale nekamaiegai beti ke: gamit sua ike, “Novi
siPol,” togon ike, “Novi siApollos,” sual am ike,
“NovisePita,” ale sua tile am ike, “Novi seKristo.”*
13 Matunau ke mattolaboi matbepapehun aKristo
maienan a? Mbatunau ke ginau, aPol numat
len nahai balbal mos gamito a? Matubaptais len
nahasan aPol a? Aoa!

14 Nosipa vi taban aGot ke nasabaptais han gamit
ideh be Krispus mai aKaius nai.T 15 Imaienan,
avan ideh edadas bike tobaptaislen nahasagw. 16 (O
nalogw iboybor han notobaptais han alat lototoh
len naim siStefanas; be nasanau gat ideh am no-
tobaptais han galito.) 17 Be noil hirhir ke, aKristo

sasovat ginau han nabibaptais hon navanuan gail,
be esavat ginau han nabikel ur na-kel-uri-an tovoi.

Ematahun nabikel uri len namitisau han nasoran.
Natakemaienan, nematan seKristo len nohai balbal
tagom vi ut kamas.

18 Husur namilen namatan seKristo len nahai
balbal savi natideh len alat lotohusur napisal van

han namasigan. Be evi nadanan siGot len gidato,
aGot tolav kuv gidat dan nasaan sidato. 19 Hum
natosian siGot toke,

* 1:12: Uman 18.24. Len naut egai len nasoruan ta Aram, lokis

aPita han aKefas. T 1:14: Krispus: Uman 18.8; Kaius: Uman
19.29.

“Dereh nigol namitisau silat lotokad namitisau
tevi ut kamas,
ale alat lotokad nakadulito, dereh nigol
nalaboian salit tebuer.”™
20 Navanuan tokad namitisau han namauran tonor,
gai be? Navanuan tokad namitisau han nalo,
gai be? Novanuan na-sor-levlev-an han naur ta
damanai, gai be? AGot igol namitisau silat navile

eg a pan evi ut kamas.”

21 Husur aGot, len namitisau san han nemauran
tonor, igol navanuan navile a pan, len namitisau
salito, lodadas labelaboi gai. Be len na-kel-uri-
an namttokel uri lotonau ke tovi ut komas, aGot
ehahat¥ur han tolav kuv alat lotorin nalolit lan, dan
nasaan salito. 22 NaJu lous namerikel gail, alat a
Kris ludor kitev namitisau. 23 Be ginamit niau,
namtukel ur namatan seKristo len nohai balbal.
NaJu, nalolit ipanparn sile, alat a Kris, luke tovi na-
sor-melmel-an nai.* 24 Avil aKristo evi nadanan

mai namitisau siGot han namauran tonor nios alat
aGot tokis galito, naut kamas lotovi Ju o lotovi lat a

Kris. 25 Husur na-sor-melmel-an siGot evi mitisau
han namauran tonor tosshor namitisau sinsvanuan,
ale nakulan siGot idar) sehor nadarnan sinavanuan.
26 Bathudud nadalomian, mitinau gamito nabor)
aGot tokis gamito. Len nabunusian silat navile
a pan, evis nai len gamito lukad namitisau, evis
nai lovi vanuan totibau, nabor lotopas gamito,
evis nai luvat nahes. 27 Avil aGot ilekis han nasa
tovi ut kamas len nabunusian silat navile a pan,
han bigol alat lotokad namitisau, nahurulit bisa.

* 119 1522914 T 1:20: Job12.17;15a19.12,44.25  1:23:
Luk 2.34: Kal 5.11

Ilekis han alat 1asadar len nabunusian silat navile
a pan han bigol alat lotokad nadanan, nahurulit
bisa. 28 AGot ilekis han alat len navile a pan
lasavat nahes len nabathuyah salito, mai alat navile
a pan lotomatahun galito; ilekis han alaten lotovi
ut kamas han bigol nasa tomslas len nabunusian
silat navile a pan, begam vi ut kamas. 29 Imagenan,
avan ideh edadas bisor patpat gai mahat len nahon
aGot. 30Be aGotigol matukad nabonan mai aKristo
aYesu, togem vi mitisau siGot han namauran tonor
mos gidato. Namilen ke, len aKristo, aGot eriyi

ke datunor len nahon, igol datovi esan sabon nai,
ale igol datukad namakuvan dan nasaan tobayis gat
gidato. 31 Imagenan, hum natosian siGot toke,
“Avan ideh toke bisor patpat natideh mahat, tisor

patpat Nasub aGot mahat.”™

1 Bathudud nadsalomian, nabory notogam han
gamito hen notokel ur na-kel-koti-an husur
aGot, nasasor len navivan, nasasor len namitisau.
2 Husur ke, nabor nototoh mai gamito, nunau
koti ke, asike nabikel ur natideh am, be nikel ur
aYesu Kristo yjai, mai namatan san len nahai balbal.
3 Nabor nototoh mai gamito, nasadar), nomatahw,
ninegw epil habat.® 4 Ale len nasoruan sagw
mai na-kel-uri-an sagw nasasor len namitisau
sinavanuan hannotoliv gamito. Be norir) gat nalogw
len aNunun aGot mai nadanan san, > han matbikad
nadalomian len nadayan siGot, savi len namitisau
sinavanuan.

* 1:31: Jer9.24 T 2:3: Uman18.9

Namitisau siGot han namauran tovoi

6 Avil nabor) namttotoh mai alat lotomatmatu
len nadoalomian salito, namtusor len namitisau
han namauran tonor. Savi namitisau ta damapai
mai silat lotoil a mio len navile a pan gagai
labebuer. 7 Avil nusor len namitisau siGot han
namauran tonor, namitisau ta mo tosusuah, dat-
totatan honi, namitisau aGot toutaut hani sutuai
tia mos nayalyalan datbikade maii, namitisau aGot
togol toparpar len aYesu. & Alaten lotoil a nio len
navile eg a pan lotatan han namitisau enan siGot
han namauran tonor. Latalaboii, asike latapos gat

Nasub toyalyal len nahai balbal. 9 Avil natosian

siGot ike,

“Namatan navanuan ideh sakata laboaii,
nadarirjan navanuan ideh sasasalor) laboii,
Nanauan Sinavanuan ideh sanau sahot

nasa aGot toutaut hoani nMos alat lotolamas buni.

10 Be len aNunun, aGot ikel vahot natgalenan

mai gidato. Ale aNunun aGot elaboi natit pisi,

elaboi natit gail siGot am, navanuan todadas belaboi
sohoti. 11 Husur, sekad avan ideh tolaboi nanauan
sinavanuan, be nanunun navanuan enan sabon nai
elaboii. Imagenan, sakad avan ideh tolaboi nanauan

siGot, be aNunun aGot sabon nai elaboii. 12 Ale
gidat, datsekad nanunun navile a pan, aGot saviol
hani mai gidato, be datukad aNunun aGot. AGot
eviol hani mai gidato han datBbelaboi natit pisi aGot
toviol kamas hani mai gidato. 13 Nabory) namtbikel
natgalen mai gamito, namtsasor len namitisau
tovi pusanan sinavanuan. Ao, namtukel nasoruan

9%k

* 2:9: Isa52.15,64.4

tovi pusanan seNunun aGot. Len nasoruan se-
Nunun aGot, namtusor vasvasai nakitinan san gail.

14Be navanuan aNunun aGot satoh lan, ematahun
natit gail lotogam len aNunun aGot, husur len
nabunusian sivan enan, lovi melmelan yai. Ale
edadas DBelaboi sahot natgalenan, husur na-laboi-
sohoti-an enan egoam len aNunun aGot yai. 15 Be
gidat, aNunun aGot totoh len gidato, datolaboi
datbebunus laboi natit pisi han datbike tovoi o
tosa. Be savihonnavanuan,aNunun aGot satoh lan,
han Bebunus laboi nalodato han bike tovoi o tosa.
16 Husur, hum natosian siGot toke,
“Ase elabm Nnanauan siGot

han belaboi bikel na-sor-puspusan-an maii?”*

Be gidato, datukad nanauan seKristo.

3

Napapehwan len alat siYesu

1 Bathudud nadslomian, nabor) nototoh mai
gamito, nasalaboi nabisor mai gamit hum
mattomatmatu, hum aNunun aGot totoh tobslav
len gamito. Ao, nusor mai gamito sunian
mattovi vanuan, nalagonian han nibemit towol
han namauran samit yai, sunian mattovi tuhtatai
len nomauran mattokade len aKristo. 2 Nabory
notopusan, ehum notovahasys han gamit
Dai, nasavopan gamit hon nshanian tin, husur
mattodadas matbihani. Kitin, matodadas matbihani
sal,” 3 husur nalanonian han nibemito iwol han
nomauran samit nai. Matutabulol bulos gamit
gabag, matovitvituh sal. Matunau ke nalanonian

* 2:16: 124013 T 3:2: Ipru5.12-13

han nibemito sawol han gamit a? Matunau ke
matsasuman alat navile a pan a? 4 Husur nabor
gamit ideh toke, “Novi siPol,” ale togon toke,
“Novi siApollos,” matohusur navide silat navile a
pan pai!

5 Be aApollos evi sa?™ APol evi sa? Ginamaru
namrovi vanuan nauman Iai namrtovi tarhat

samito han matbikad nadslomian. Namrugol nai
nauman aGot toripi len navslanamar vVisusua
han namrbigole. 6 Ehum ginau notomabul
namisurhut na-kel-uri-an tovoi len nalomito, ale
aApollos epusi, be aGot igol itov, evivi mahat.
7 Imagenan, gai tomabule mai gai topusi arovi
ut kamas, husur evi aGot niau togol totov, tovivi
mohat. & Ale gai tomabule mai gai topusi aroum
mos natsua nai, ale dereh aGot teviol mai galar
han nakonpurpuran tonor han nauman sslaru
visusua. 9 Ginamaru namroum Bonbon siGot,
gamit matohum nahol siGot, matohum naim aGot

toum hani. . o
10Len navoian aGot toviol kamas hani mai ginau

hum notokad namitisau han na-um-im-an, ginau
norin napaudesen, ale togon eum len napaudesen
enan. Be avan ideh toum lan, telalagau han navide
toum hani lan! 11 Husur avan ideh edadas beriry
napaudesen ideh tile am be napaudesen en topat tia.
Ale aYesu Kristo evi napaudesen enan. 12 Avan ideh
Peum han naim len napaudesen enan tovi aYesu,
elaboi Beum hani han nagol, nasilva, navat galgalan,
nohai, naliol o nabathuwit. 13 Navanuan Beum
han naim maienan, nauman san dereh tiparpar.

* 3:4: 1Kor1.12 © 3:5: Uman 18.24-28

Husur Nabor) siNasub dereh tigol nauman timasil.

Dereh nahab tevahot nauman ke tomabe, Noahab
dereh tihan kitev nauman sinavanuan pisi, sabi

ke tovoi o tosa. 14 Nasa navanuan toum hani asike
bipay len nahab, gai dereh tikad nakonpurpuran

san. 15Be nahab bihan pis nasa navanuan toum hani,
dereh asike ikad natideh. Gai yai dereh tilavutur;
aGot tilav kuvi, be tehum tilav kuvi tur len nahab
towunwun.

16 Gamit mau matovi naim siGot, ale aNunun
aGot itoh len gamito. Matsanau sahoti a? 17 Avan
ideh Bemadas bun naim siGot, aGot dereh temadas
bun navanuan enan. Husur naim siGot evi esan
sabon pai, ale gamit matovi naim enan siGot.

18 Samtegoras gamit sabomito. Gamitideh binau

ke tovivanuan namitisaulen nabunusian sinavile
a pan, ivoi ke “timelmel” han bikad namitisau han

namauran tonor. 19 Husur namitisau sinavile eg a
pan evi melmelan njai len nabunusian siGot. Hum
natosian siGot toke, “AGot igol navanuan namiti-
sau lubat len nohai tata hon namitisau salito.””
20 Ale len naut tile am ike, “Nasuby aGot elaboii ke
Noanauan sinavanuan namitisau lovi ut kemas yai.””*
21 Samtikele am ke mattovi sitegai o sitea han
matbipatpat gamit mahat lan; husur natit pisi evi
samito. 22 APol, aApollos, mai aPita, navile eg a
pan, nomauran mai namatan, natit gail ta damanai
mai natit gail lotogam sal, natit pisi lovi samito.
23 Ale matovi seKristo, ale aKristo evi siGot.

4

Ahai pispisul gail seKristo

* 3:19: Job5.13 T 3:20: Psa94.11



1 Korint 4:1 xi 1 Korint 4:8

1 Imaienan, ivoi han navanuan gail labinau ke
namttovi vanuan nauman seKristo, aGot toriy
nakitinan san tokel vahot gail len navslanamito.
2 Navanuan nauman tokatkata taban natit siMasta
san gail, timasum tivoi han aMasta san bisabi ke
todan len gai. 3 Gamit matbisabi ke notovoi o
notosa, o nakotan ideh hon navanuan Bisabi ke
notovoi o notosa, savi natideh len ginau. Ginau
am, sapat len ginau han nabisabi ke notovoi o
notosa. 4 Noalogw imasil, be natenan tu sagol ke

notonor. Evi Nasub sabon nai bisabi ke notovoi

0 notosa. > Imagenan, samtesigarir han matbisab
sahoti ke natideh tovoi o tosa. Mititoh vir nagaman
siNasub. Len nabor) enan natit gail lotosusuah len
namargobut, dereh gai terin natgalen len namniial

han labiparpar; ale dereh tevahot nalanonian gail
len nalon navanuan gail. Beti na-sor-sal-suhi-an vi
taban navanuan Visusua, dereh tegom len aGot.

6 Bathudud nadsalomian, nusor husur ginau mai

aApollos han matbelaboi namilen nasoruan egai
toke, “Sagigol sshor nasa natosian tokele.” Beti
asike matupatpat avan ideh mahat sshor avan to-
gon. 7Hum ma mattonau suluvi ke mattovi vanuan

totibau len aKristo. Hum ma msattonau suluvi
ke mattokad natideh aGot saviol hani mai gamito.

Be aGot beviol han natit pisi mai gamito, imabe
matupatpat gamit mahat len nasa mattokade?

8 Hum ma mattonau suluvi ke mattokad natit
pisi tia mattolayoni. Hum ma mattonau suluvi

ke mattopul han natite tia. Hum ma mattonau
suluvi ke mattovi kiny gail tia len natohan pipi-
habslan aGot ginamit namttobuer. Ooo nolayon

masuv ke matavi kiyj gail, han ginamit tu namttavi
ki) gail mai gamito! ° Namtovi hai pispisul, be
nunau ke aGot toriny ginamit namakot len nahon
navanuan gail hum namttovi vanuan nababarisan
lotoyar vi lan nematan. Esumian torin gina-

mit len nadrama sua, han navile a pan laberis
nomatan sinamito, anel gail mai navanuan gail am.
10 Len nabunusian sinavanuan gail namtumelmel.
Evoi, namtumelmel nios aKristo. Be gamit mau,

matunau suluvi ke mattokad namitisau len aKristo.
Luke namttokul, be gamit mau matunau suluvi ke

mattodar). Matunau suluvi ke mattovat nahes be
luke namttovi ut kemas. 11 Nokitin ke, vobar gagai
namtumalkakat, namtumaduh, nahurabat sina-
mit ematartar. Novanuan gail lotuh madas ginamito,
namtsakad naut ideh tovi ut a im. 12 Namtoum
idar han navealanamit ssbonamito. Nabo1) navanuan
gail lotosavar ginamito, namtous aGot han bivoi
han galito. Naboy lotomadas bun ginamit han

namttolagon tosa vasa, namtudarn buri.* 13 Naboy
lotosor madas nahasanamito, namtoyir galit han

labehusur aKristo. Ehum namttogam vi pahasor)
han navile a pan, napahsago sinavanuan pisi vabar
gagai.

14 Nasatos natgalenan han nahurumit bisa
lan, be nutosi han nabikel nalslsgauan mai
gamit mattosurhan anatugw gail notolamas bun

gamito, han asike matbimagenan am. 15 Naut
koamas mattakad navanuan lotovi 10,000 lotokatkata
toban gamito len aKristo, matukad atomamit evis
nai. Husur len aKristo aYesu, len na-kel-uri-an

* 4:12: Uman 18.3

tovoi notokel mai gamito, nogam vi atomamit len
nadalomian. 16 Ale husur notovi atemamito, norxjir

gamit ke mitigol tatov han ginau.™ 17 Nosavat
aTimoti van han gamito nios natenan. Len
nadalomian evi anatugw notolamas buni, today
len Nasub.* Dereh teliv nonauan samit telmam
van han navide notokade len namauran sagw len
aKristo aYesu. Navide enan notokade, inor han
napusanan notokel mai alat siYesu len naut pisi.
18 Gamit galevis lunau ke asike nabegam han
gamito ale lupatpat galit mahat. 19 Avil asike
idareh negom hoan gamito, Nasub bidam hani.
Ale dereh nebunus kitevi ke, alat lotopatpat
galit mahat, lusor patpat galit mahat nai, o lukad
nadanan siGot. 20 Husur nakadun natohan pip-
ihabalan aGot savi len nasoruan nai be evi len
nabiltidangan san. 21 Matolanon nasa? Nabory

nabegom hen gamito, motuke nipat nahai hen

nabivas gamit hani, 0 matuke negam len na-lamas-
buni-an mai len navide bemadau?

S

Mitikai hon naulumian togol naitian tosa hon

bevivile _ .
1 Nolanon isa masuv husur na-kel-uri-an sua no-

tosasalor) hani. Na-kel-uri-an ikele ke ikad naitian
tosa len gamito. Evi naitian tosa vasa batbat. Isa
sohor navide silat lasokad nadalomian: auluman
sual ei igol naitian mai asoan ateman.* 2 Imabe

* 416: 1Kor 11.1;Flp3.17 © 4:17: Uman 16.1-3; 1Tim 1.2

% ..

5:1: Lev 18.8; Deu 22.30. Len nasoruan ta Kris ike: auluman
sual ikad asoan atoman. Ale alitenan savi anana san matmat be evi
asoan atoman.

matupatpat gamit mahat hum naten savi natideh?
Mitimaslolosa! Mitimaskai han atenan togol nate-
nan dan gamito! 3 Len nibegw nasatoh mai gamito,
be naut kamas nibegw satoh ei, len nanunugw
nutoh mai gamito. Ale sunian nototoh ei, nusab
sohoti tia ke len nadanan siMasta sidato, aYesu,
atenan togol natenan timaspanis. 4Imagenan, len
nabonbonan samito mai nanunugw mai nadanan
siMasta sidato, aYesu, S materin atenan len navalan
aSetan, mnios naboruan san topul han nasaan
bebuer buni, han aYesu bilav kuv nanunun ate-
nan dan napanismen len Nabor) siNasub.t

6 Na-sor-patpat-gamit-mahat-an samito savoi!
Matsalaboii ke tohum nayis a? Nayis tokakereh
igol naflaua pisi len nabesin itob.f 7 Mitimasbar
han nayis tomatu, tohun nasaan, dan gamito, han

matbegom vi flaua veveu sokad nayis lan. Ek-
itin, matohum nabata sakad nayis lan. Husur
aKristo imat tia hon bilav kuv gidat dan nasaan
sidato. Ehum natuhsipsip lototutumav hani len
noPasova.S 8 Imaienan, datihan len nahanan
naPasova sidato, nayis tomatu tobuer, nayis han
nasaan mai nalayonian han nasaan. Be datihan
nabota sakad nayis lan, nabata han naveveuan mai

T 5:5: 1Tim 1.20. Len naut egai alat lotokad namitisau han na-
soruan siGot lukad nabunusian eru. Esual ike: mios naboruan san
topul han nasaan bebuer buni, togon ike: nos na-madas-niben-an.

i 5:6: Len navide tomaienan, avan sua togol nasaan emadas

navanuan gail han galit am lebigol nasaan enan. § 5:7: Exo 12.3,
5, 21. Nau talmam han naPasova namakot. AGot ikel mai alat selsrael
ke lipan natuhsipsip ale hani mai nabata sakad nayis lan. Ale ike
libar han nayis pisi dan naim salit gail, han nabata sakad nayis lan
len nomaribor) tomsalevru.

nakitinan.* _ _
9 Len nalobulat napisulan nototosi van han

gamit a mo, nuke, samtitah mai alat lotogolgol
naitian tosa. 10 Nabor notosor husur alat lotogol-
gol naitian tosa, nasasor husur navanuan navile a
pan lotogol naitian tosa. Nasasor husur navanuan
navile a pan lotolagon masuv han natite, o lo-
tovanvanah o lotolotu han nalablab gail. Natake
matebulatut dan galito, gamit pisi mattamasgam
dan navile eg a pan. 11 Be gagai nukel parpar
han namilen natosian sagw a mo. Imaiegai ke:

samtitah mai avan ideh tokel ke tovi awawa samit
len nadslomian be togolgol nasaan sal. Bigolgol

naitian tosa, beloanon masuv han natite, bilotu
han nalablab gail, bisor madas nahasan navanuan
gail, betarog akis, o bBevanvanah, samtitah maii.
Navanuan tomagenan, samtihan maii borj ideh.
12-13 Husur sapat len ginau han nabisab sahoti ke
avan ideh sakad nadalomian tipanis. AGot dereh
tike tipanis o asike ipanis. Avil gamit mattokad
nadalomian, ipat len gamito han matbisab sahoti ke
gamit ideh tosa tipanis. Husur natosian siGot ike,

“Mitikai han navanuan tosa dan gamito.”™

6

Nakotan len gamit mattokad nadalomian
1 Ideh len gamit siYesu bike bikot hon gamit
togon, imabe arous namatsistret sokad nadalomian
len aGot han bebatah len nakotan salaru? Imabe
arsaus navanuan siGot han labikot han galaru?
2 Matsalaboii ke navanuan gail siGot dereh lebatah

* 5:8: Ex013.7  5:12-13: Deu13.5,17.7

len nakotan hon lobepapehun navoian dan
nasaan silat navile a pan a? Ale matbebatah han
matbepapehun navoian dan nasaan silat navile a

pan, imabe matsalaboi matbisab sahot nakitinan
len nakotan lotopat sil natit gail lotovi ut kamas?
3 Dereh datebatah han datbepapehun navoian dan
nasaan sianel gail mai len natit gail han namauran

egai. Matsalaboii a? 4Imagenan, matbike matbikad
nakotan husur natideh han namauran egai, savoi
han matbeus amatsistret savi siYesu han Bebatah

len nakotan enan. > Nahurumit tisa! Timaskad
avan ideh len gamito tokad namitisau hen

namauran tonor, hon Bebatah sunian namatsistret
len nakotan ideh samito. 6 Belen gamito, navanuan

nadslomian sua_ikot hen navanuan nadslomian
togon—Dbe igole len nahon namatsistret gail 1asakad

nadalomian len aGot!

7 Bathut ke mattokad nakotan gail len gamit
gabag, gamit pisi matsawin kasi, matsasahor
natideh! Navanuan togon Bigol nasa sanor han
gamito, rini nai, samtikot hani. Ivoi am han

matbidam han gai togol nasa sanor han gamito.

Ivoi am hen matbidami han gai tovenoh natit
pisi samito! 8 Be gamit gabag miau, matugol
nasa sanor hon gamito. Matogaras gabag han
gamito han matbevanoh natit samit gail. Ale
matugol natgalenan van han awawa samit len
nadalomian! 9 Novanuan lasanor asike asike lutoh
len natohan pipihabslan aGot. Matsanau sahoti
a? Mitimasnau han asike matbisab. Husur alat
lotogol naitian tosa, alat lotolotu han nalablab gail,
alat lotogol naitian tobur kotov nalahan, alalunman

lotopur han nibelit han naititian, alalunman lotogol
naitian mai alaluman, 10 alat lotovenvenah, alat
lotolagon masuv han natite, alat lototarog akis, alat
lotosor madas nahasan navanuan mai alat lotogol
nasanahan han labevanoh natit gail, asike lutoh len
natohan pipihabalan aGot togom balai. 11 Ale a
mo gamit galevis lovi vanuan lotomaienan. Be
aGot igol mattoveveu dan navide galen lotosa, igol
mattokad naboruan san, mattovi esan sabon, ale
erini ke mattonor len nahon len nahasan Nasub
aYesu Kristo mailen aNunun aGot sidato.

Mitigam dan naitian tosa
12Hum ma avan ideh bike, “Len namakuvan sagw

dan nalo, nolaboi nabigol natideh.” Be ginau
nuke, navide galevis lasavoi han ginau. Hum ma
avan ideh bike, “Len namakuvan sagw dan nalo

nolaboi nabigol natideh.” Be ginau nuke, asike
nudam han natideh biwol han ginau hum notovi
slev san. 13 Hum ma avan ideh bike, “Nahanian
ipat mos natabar), ale natobar) ipat mos nahanian.”
Be nukel mai gamit ke, dereh aGot tigol natabar
mai nahanian arebuer. Avil nibedato lasatoh nios
naitian tosa, lutoh mos Nasub ale Nasub evi Masta
han nibedato. 14 Ekitin ke, len nadanan san, aGot
igol niben Nasub ile mahat dan namatan, ale dereh
aGot tigol nibedat am lile mahat dan namatan.
15Nibemitlovi nahudhuben aKristo. Matsalaboii
a? Datbelsboii ke nibedat lotovi nahudhuben
aKristo, inor ke navanuan tovi hudhuben aKristo,
bibon mai napshavut topurpur hen niben a?
Satimaienan! 16 Navanuan toBbon mai apshatvut
topurpur han niben, nibelaru arosua. Matsalaboii

a? Husur natosian siGot ikele len natubatan ke,
“galaru dereh aregom sua suman niben tosua fjai.”*

17 Avil navanuan tobon mai Nasub, nanunun mai
aNunun aYesu arosua. o
18 Mitimasgam dan naitian tosa! Nasaan gail pisi

am navanuan togole, igole vivile dan niben. Avil
navanuan togol naitian tosa, igol nasaan van han
niben gabag. Emadas niben gabag. 19 Nibemit lovi
naim seNunun aGot, aGot toviol hani mai gamito.
Motsaloboii a? Gamit matsavi samit sabomito,*
20 husur nasa aGot tovur gamit hani, etibau ma-

suv.”® Imagenan, len nibemito, len natit pisi
matbigole, mitimasputsan nayalyalan siGot.

7

Nalahan _ .
1 Ale gagai nuke nisor husur nasoruan samit

gail len nalobulat napisulan mattotosi van han
ginau. Matuke, “Ivoi han naulunian ideh han asike
bibar niben napshavut.” 2 Avil bathut navanuan
isobur lotogol naitian tosa, nukel mai gamit ke,
naulumian tolah tikad naitian mai asoan sak}on,
ale napahavut tolah tikad naitian mai asoan sabon.
3 Asoan aulumian belanon naitian, aulunian tigole
mail. Asoan apshatvut Belonon naitian, apahatut
tidam honi maii. 4 Niben apahatut savi esan sabon
nai, be evi sisoan. Ale len navide tomaienan,

niben auluman savi esan sabon nai, be evi sisoan.
> Samretagau gat nibemar ssbomaru dan gamar

* 6:16: Gen224 * 6:19: 1Kor3.16;2Kor6.16  6:20: Nosa
aGot tovur gidat hani evi namatan siYesu tovi aNatun tosua sabon.

gabag. Be marbike marbisor tu? husur namaribor
galevis, ale morbidam mai gamar gabag, inor
hon marbetagau gat nibemar sebomaru dan gamar
gabag. Nabor namaribor galenan labinor, miribon
totas. Asike marbigole, dereh aSetan tidas pisal

hon beliv gamaru han marbiteh husur marsadar.
6 Nosakel nakelean todarn ke mirimastagau gat

nibemar sabomaru dan gamar gabag nios na-sor-
tuv-an; ao nudam hon Bimaienan nai. 7 Beti
nolaygon ke navanuan pisi lstasuhan ginau. Be len
nakitinan, gidat pisi datukad naviolan aGot toviol
han Visusua mai gidato. Navanuan sua ikad navi-
olan tomaiegai, navanuan sual am ikad naviolan
tomaienan.

8 Ale nukel mai alalumian asoalit lotomat mai
nabatunau pahavut gail ke, asike labilah be labitoh
maienan pai, sunian ginau, ivoi. 9 Be asike
labetagau gat nalolito dan naitian tosa, lilah. Husur

savoi han laEelagon masuv han naitian; ivoi sahori

am ke lilah.
Nukad nakelean today mos navanuan

nadalomian lotolah. Savi nakelean sagw be evi
siYesu. Imaiegai ke: napshavut saterin asoan.
11 Be alitenan beriy asoan, satilah mai naulunman
ideh am. Alitenan titoh maienan nai o tigol
nasasaan tokade mai asoan tinor) ale tibon talmam
maii. Ale nauluman saterir asoan.”

12 Ale nukad nakelean mos navanuan gail am.
Evi ginau notokele, savi Nasub. Nekamaiegai
ke: naulumian ideh siYesu bikad asoan sakad

* 7:11: Hon naves 10-11, ris Mat 5.32, 19.9; Mak 10.11-12; Luk
16.18

nadalomian, ale alitenan behahavur han bitoh maii,
auluman satetivos hani. 13 Ale napshatvut ideh
siYesu bikad asoan sokad nadalomian, ale ate-
nan Pehohatur han bitoh maii, apshavut sate-
tivos hani. 14 Husur nalahan apshaiut siYesu
tokade mai asoan inor len nahon aGot bathut
nadslomian selitenan. Ale nalahan aulunian siYesu
tokade mai asoan inor len nahon aGot bathut
nadalomian sitenan. Asike tamagenan, natatai
samit gail latatoh len nabathudud tobiybiyal len
nahon aGot. Be gagai lutoh len nabathudud
tonor len nahon. 15 Be gai sakad nadalomian
Belayon nativosan, tehusur nalaygonian san. Nabor)
tomaienan, nalahan enan sabarnis gat asoan tokad
nadalomian. Be Dbelaboi bigole, navanuan tokad
nadalomian tetagau gat nalahan salaru bathut aGot
ekis gidato mios naterhat. 16 Latpahavut mattovi

siYesu, len gamito hum ma asoamit laberin nalolit
len aYesu. Ale lalumian mattovi siYesu, len gamito

hum ma asoamit laberin nalolit len aYesu.

17Be gamit Visusua, asoani bimat o asoam bikad
nadalomian o asoami asike bBikade, len natohan
ideh gototoh lan naborn aGot tokis gaiug, gitoh
maienan lan. Nukel nakelean enan todar mai
alat siYesu len naut pisi. 18 Avan ideh bikad
na-tiv-dalusi-an nabor)y aGot tokisi, satesusuan
nabunon hum sakad na-tiv-dalusi-an. Ale asike
bikad na-tiv-dalusi-an nabor aGot tokisi, satikade.
19 Datbikad na-tiv-dalusi-an o datbipar tiv-dalusi-
an savi natideh. Be datbigol husur nakelean to-
dan aGot tokele, enan nabiltitite! 20 Len natideh
avan ideh totoh lan nabory aGot tokisi, titoh
maienan lan. 21 Govi slev nabor) aGot tokis gaiug

a? Bimagenan, sa-nalorh tetuhatuh hani. Avil

gabelaboi gabikad namakuvan han asike gabevi slev
am, gigole. 22 Husur navanuan tovi slev nabor aGot
tokisi, savi slev am be evi siNasubd. Len navide
tomaienan, navanuan savi slev nabory aGot tokisi,
evi slev seKristo. 23 Nasa aGot tovur gamit hani,
etibau masuv. Samtehusur navanuan gail sunian

mattovi slev salito. Matehusur Nasub. 24 Bathudud
nadalomian, len natideh mattotoh lan nabor aGot

tokis gamito, mititoh mai aGot lan.

Alat lasalah

25 Ale gagai nuke nisor var nausian samit
husur navensus gail. Nasakad na-kel-buni-an ideh
siNasub, be nukel na-nau-sahoti-an sagw, bathut
len nalolosaan san, Nasub igol notodar len gai.
26 Imaienan, bathut namauran todan mattotoh lan,
nunau maiegai ke: ivoi han nauluman bitoh hum

totoh gagai. 27 Gabilah mai napshavut tia, sagidas
pisal hon gobimakuv dan nalahan samaru. Asike
gobilah, sagidas pahatvut hon gobilah maii. 28 Be
gaEilah, savi nasaan; ale navensus bilah, savi
nasaan. Be alat lotolah dereh lisalh nomauran egai

tiday len nabor gail, ale nomatahun matbelanon
bisa maienan.

29 Bathudud nadslomian, nekamaiegai ke:
namityal emidol. Gagai van, naulunan tokad
asoan, nalahan salaru satiwol han nomauran
san. 30 Navanuan totar, natanan san satiwol han
Nnamauran san. Navanuan tohahatur, nahshavuran
san satiwol han namauran san. Navanuan topurpur
tite, natit gail gai topul hani saliwol han namauran
san. 31 Ale navanuan toumum mai natit gail han

navile a pan, navile a pan satiwol han namauran

san. Husur navile eg a pan hum topat gagai,
satovan vomasig.

32 Nolapon ke mitimakuv dan natit gail len
namauran egai nalomit totuhatuh hani. Naulunian

solah elsboi Binau masuv han Nasub mai navide
bigol Nasub behahatur lan. 33 Be nauluman tolah

inau masuv han navile a pan mai navide bigol
asoan behahavur. 34 Ale sadary kavkav len galar
pisi, Nasub mai asoan. Napshavut salah, navensus,

inau masuv han Nasub han gai bevi siNasub sabon
len niben mai nanunun. Be napahavut tolah inau
masuv han navile a pan mai navide bigol asoan
Behoahavur. 35 Nokamaienan mios nabevi tarhat
samito, savi han nabiwol han nemauran samito.
Nokamaienan han navide samit Binor, han matbigol
tabtab han nasa Nasub tolanoni, han asike natideh

Beliv nanauan samit dani.
36 Be nauluman ideh binau ke sagol sanor han

navensus tokel gati ke bilah maii, ale nalon atenan
Besursuru hani (hum bBimasmagenan), tilah maii
hum tolanoni. Savi nasaan.f 37 Be naulunian beil
gagatlen nasatonau, ale natideh asike betagau gati,
be nasa bigole bipat len gai sabon, ale binau sahoti

len noalon ke asike ilah mai navensus, enan tu ivoi.
38 Imagenan, nauluman tolah mai navensus san

T 7:36: Len naut a Korint alat siYesu galevis lunau ke lotolo, ale
nalahan mai namauran han nalahan arsavi natideh. Imagenan, hum
ma lotosor len naulurian egaii toke tilah, gol ke atenan inau ke
sagol sanor han navensus bike bilah maii. Ale evalo. Nabor naves
egai toke nalon atenan esursuru han navensus, nasoruan ta Kris
ikad namilen tile am toke navensus egom vi bareab. Be naut kamas
namilen toru enan, aPol ike inor han arbilah.

igol natit tovoi, ale naulunian salah maii igol natit
tovoi am sahori.}

39 Napohavut tolah, nalahan tokade mai asoan
ipat vabar asoan bimat. Be asoan aliten bimat,
imakuv dan nalahan enan, ale elaboi bilah mai
avan ideh belsnoni. Be natsua, naulunmian bilah
maii timasvi siYesu. 40 Len nabunusian sagw,

napshavut asoan tomat bitoh sebon maienan nai,

dereh tehshavur am. Ale nunau ke aNunun aGot
evi tarhat sagw han notokamaienan!

8

Nohanian lototutumav hani van han nalablab gail

1 Gagai nuke nisor husur namanod navanuan gail
lototutumav hani van han nalablab gail. Evoi,
datolaboii ke, “gidat pisi datukad nalaboian.”
Nalsboian igol navanuan epul am han navivan.
Be na-lamas-buni-an igol namauran sinavanuan idar)

am._ 2 Avan ideh binau suluvi ke tolaboi natit
tosobur; gai salaboi natit lotokitin aGot toke bikel

vahot gail maii sal. 3 Be avan ideh belomas bun
aGot, aGot elaboi avan enan.”

4 Ale, nohanan han namayod lototutumav hani
van han nalablab beti: Gidat pisi datolaboii ke
nalablab savi natideh len navile a pan, ale sakad
nagot ideh be aGot tosua nai. > Ikad nagot gagoaras
tosobur navanuan gaillotolotu han gail. Luke nagot

i 7:38: Len naut egai aPol ike, naulunian tolah mai naven-
sus san igol ivoi ale husur namauran egai idan len naboy gail
(geris 7.26), naulunian salah mai navensus san igol ivoi am sahori.

* 83: Natosian galevis ta sutuai luke, Avan ideh binau suluvi
ke tokad nalaboian, gai sakad nalaboian kitin. 3 Be navanuan hikad
na-lamas-buni-an, gai ikad nalaboian kitin.

galenan lutoh len namav o len navile eg a pan,
ale lorin gail hum lotovi got mai masta salit gail.*
6 Avil naut kamas natenan, gidat datolaboii ke ikad
aGot tosua yai, aTata tovi nakadun natit pisi. Ale
gidat datutoh mosi. Ale ikad aMasta tosua nai,
aYesu Kristo. Len aKristo, aGot igol natit pisi toum
hani; ale len aKristo, datukad nomauran.

7 Be savi navanuan pisi lotolaboi natenan. Ikad
navanuan nadalomian galevis lasanau sahoti sal ke
nalablab lasakad nadanan ideh. Ale nabor) lotohan
namayod tovi naviolan van han nalablab, lunau
suluvike lotolotu van han nalablab enan. Ale husur
15sail sadar) len aGot sal, nasa lotogole igol nalolit
ebipbinal. 8 Be nahanian edadas bigol datbikad
navoivoian mai aGot. Husur datbihani o asike
datbihani, galar pisi arsavi natideh len aGot.™

9 Be matelalogau han gamit gabag. Nadanan
mattokade len namakuvan samit dan nasaan satigol
alat lasadar len nadsalomian liteh. 10 Husur,
gaiug gotokad “nalsboian,” avan ideh nanauan
sail gagat Beris gotohan len naim nalotuan sil-
ablab, nasa bai? Hum ma nadanan sani beliv
Nnanauan san gol bihan namayod lototutumav hani
tia van han nalablab. Bigol Bimaienan, igol
nosaan.t 11 Imagenan, len nalaboian san, gomadas
awawa sadar) len nadslomian, gomadas awawa
len nadslomian, aKristo tomat niosi. 12 Matbigol
nasaan maienan van han nabathudud ideh saday
len nadslomian, matugol nasanahan len nalon, ale

* 85: 1Kor10.20-21 © 8:8: Rom14.17 T 8:10: Nabor) toke
igol nasaan, igol nasaan husur tobur kotov nanauan san toke nahanan
han namapod lototutumav hani van han nalablab sanor. Ale nalon
Somasil am.

matugol nasaan van han aKristo. 13Bathut natenan,

nosa nabihani bigol awawa len nadslomian biteh,
sanihan namanod bor ideh am. Husur nomatahun

nabigol awawa ideh len nadalomian biteh.

9

APolisor var alat a Korint lotosor tasi

1 Matunau ke nasa nabigole sapat len navalagw
a? Matunau ke nasavi ahai pispisul a? Matunau ke
nasaris aYesu, aMasta sidato a? Matunau ke gamit
matsavi navit nauman sagw len Nasub a? Ginau
mau novi ahai pispisul notoris aYesu, ale gamit,
navit nauman sagw.” 2 Naut kemas navanuan gale-
vis am lotonau ke nasavi ahai pispisul ideh, kitin,

gamit a Korint matsalaboi matbekomaienan. Husur

namauran samit len Nasub evusan sahoti ke notovi
ahai pispisul taban gamito.

3 Na-sor-vari-an sagw van han alat lotokele ke
nasavi ahai pispisul imaiegai ke: 4 Sanor han

matbevenan ginamar hon nahanian mai nawai a?
Ao, inor! Matolaboii ke tonor! 5 Len nayaran sina-
mito, sanor han asoanamit lotokad nadalomian
labitah mai ginamit sunian ahai pispisul tile
am mai aPita mai avan Nasub gail lotogole
a?™ Ao inor! 6 Ginau mai aParnapas, matunau
ke ginamar nai inor han namrtoum nios navat
hon namrbimaur a? Be inor han mattakatkata
toban ginamoaru sumian ahai pispisul tile gail

am. Motsalaboii a?™ 7 Matunau ke nasoltia ideh

* 9:1: Uman 22.17-18, 26.16 * 9:5: Len naut egai aPol ekis

aPita han aKefas tovi nahasan len nasoruan Ipru. * 9:6: Uman
9.27,11.22-25, 30

napurpuran san tobuer, evur natit san gail han

navat san sabon a? Ao, Somaienan boy ideh!
Navanuan tomabul nahol nakrep ihan navit nakrep
han. Ale navanuan tokatkata teaban navashasipsip,
emun nasus halito. Matsalaboi natgalen a?

8 Nasoruan kota gail notomadhakele, lovi
bunusian sinavanuan na? Ao. Nalo am ikel
natgalenan. ° Husur natosian len nalo siMoses
ike, “Sagibayis gol nabupon nabuluk topalpal
kuv namisurhuwit.” Nabor aGot toksmaienan,
matunau ke tonau nabuluk ga?* 10 Ao. Len naut
enan isor nos ginamit am, husur navanuan totivtiv
tan, mai navanuan torunirum kuv namisurhuwit
golar Pisi aroum mios nahanian artovatvat viri.
11 Namtumabul natit gail seNunun aGot len
nalomito. Beti imabe? Sanor han matbekatkata
toban ginamit han nahanian han navile a pan a?*
12 Navanuan galevis labikad nadanan han na-il-a-
mo-an han mattakatkata toban galit maienan, inor

han matbekatkata taban ginamit sahor galito!
Namtukad nadagan enan han gamit boh
mottakatkata toaban ginamito, be namtsaus gamit
han matbigole. Ao namtudar Bur natit pisi han
asike namtbipon gol na-kel-uri-an tovoi husur

aKristo. 13 Matolaboii ke alatlotoum len naim siGot
luhan nahanian topat ei. Ale alat lototutumav

len namel tutumavan luhan katapol han nasa

lototutumav hani.* 14 Len navide tomaienan,
Nasub isor idarn ke, alat lotokel ur na-kel-uri-

an tovoi limaskad natit han lebimaur lan, teban

* 9:9: Deu25.4:1Tim5.18 ~ 9:11: Rom15.27 — 9:13: Lev
6.16, 26; Deu 18.1-3

navanuan gail lotokel uri mai galito.™

15 Avil nasaus natgalenan bor ideh. Ale nasatos
natgalegai han Bimagenan han ginau. NovViv
ke nasaus natgalenan, nasapon gol na-kel-uri-an
tovoi. Ale nomatahun nabehusur napisal ideh
tile am. Nomatan ivol sahor napisal tile am.
16 Husur, nobikel ur na-kel-uri-an tovoi, savi
natesua notolaboi nabisor sal suh ginau hani.
Ao, len nalanonian siGot, aGot erini len navalagw
hon noabimasgole. Asike natakel ur na-kel-uri-
an tovoi, nabiltipanismen tabar ginau balai!
17 Natagole husur notolayoni, tanor han natokad
nakonpurpuran hani. Be aGot Berinilen navalagw
han nabigole, nimasgole! 18 Ale nakonpurpuran
sagw nasa beti? Imagegai ke: nabor) notokel ur
na-kel-uri-an tovoi, nolaboi nabeviol kemas hani.
Bathut natenan, naut kemas nadanan notokade
hum ahai pispisul, nasaus natideh ben navanuan
gail han notokel ur na-kel-uri-an tovoi mai galito.

19 Naut kamas nasavi slev sivan ideh, nugol
gabag han ginau notovi slev sinavanuan pisi han
nabeliv navanuan isobur am gem hen aKristo.
20 Nabor nototah mai najJu gail nosumian naju
gail han nabeliv galit gom han aKristo. Naut
kamas nasatoh len navalan nalo, nabory nototah mai
alat len navalan nalo seJu gail, nosuman alat len
navelan nalo han nabeliv galit gam hon aKristo.
21 Nabor) nototah mai alat 1asakad nalo, nosunian
alat lasakad nalo han nabeliv galit goam han aKristo.
Be nasamakuv dan nalo siGot, nalo seKristo iwol

* 9:14: Mat 10.10; Luk 10.7

han ginau. 22 Nabor) nototah mai alat lasaday,

nogem suman nasadar), numaienan han nabeliv
galit gom han aKristo. Nogom sunian navanuan
gail pisi han, len napisal ideh nabeliv galit gom
han aKristo han bilav kuv galit galevis dan nasaan
salito. 23 Nugol natgalen pisi hon na-kel-uri-an

tovoi bibar navanuan Bisobur am, han nabikatapol
mai galito len nakontit na-kel-uri-an tovoi tokel
gati.

24 Matolaboii tia ke len nagamgaman, galit pisi
lotogam lan lugam, be galit sua pai igam sahor
galit am han bilav naprais. Mitigam magenan han
matbewin, han matbikad naprais! 25 Novanuan gail
pisi lotoke ligam len nararraniean, loutaut iday
tabtab len natit pisi. Galit ludary Bur nautautan
enan, han labikad naprais tovi ut kamas asike
idareh. Avil gidato datugole nios naprais topat vi
sutuai. 26 Imagenan, hum nagamgaman, nasagam
tavtavor. Hum natuhtuhan, nasatuhtuh tavtatvor
hum nototuh namasav nai. 27 Ao! Notuhtuh
nibegw, nugol utaut hani, nugole evi slev sagw.
Nugol tomagenan han ke, nabon nabikel ur na-kel-
uri-an tovoi mai navanuan gail Binor), naprais asike
imasig dan ginau.

10

Naldlagauan: alat a Israel ta mio lumabe?

1 Nokamaienan bathudud nadslomian, husur
nomatahun matbetatan han nategai. Atomadat ta
sutuai pisi lotogam dan naut a Ijip, lutoh pipit

namavukasw, galit pisi luyar tukot len tas.* 2 Len
namavukasw mai natas, ehum galit pisi lotobaptais
han Iabevi ahai susur siMoses. 3 Ale galit pisi luhan
nahanian tosua nai togem len aGot.™ 4 Ale galit pisi
lomun nawai tosua pyai togoam len aGot, husur
lomun nawai han navat siGot totah mai galito, ale
novat enan evi aKristo.* 5 Avil aGot sahahavur
han galit lotosobur, ale lumat, nabirimat halit gail
losuh tavtavor len naut masmas.*

6 Natgalenan lovisi hum nalslagauan han asike
datbelagon masuv han natit tosa gail sunian gal-
ito.* 7 Samtilotu han nalablab gail suman galit gale-
vis lotogole, hum natosian siGot toke, “Navanuan
gail lobatah han labihan, labemun. Ale lule mahat
hon lobisav, ramrame tavtavor”* 8 Sadatigol
naitian tosa sumnian galit galevis, togol navanuan
tovi 23,000 len galito lumat len namaribor) tosua
nai.” 9 Sadatitaltal kitev nadanan siNasub aGot ke
timabe. Galit galevis lugole, gol narmat gail lukat
bubun galito.* 10Sadatikoblen sunian galit galevis
lotokoblen, gol anel han nomatan igol lumat.™

11 Natgalenan lovisi han galito han datbelaboi
sohoti, ale ipat len na-tos-gati-an hum na-sor-
pusan-an nios gidat dattotoh len nabor han
nanonan han navile a pan. 12 Avan ideh binau

* 10:1: Exo 13.21-22, 14.22-29. Nabory) toke lotoyar tukot len tas,
luyar tukot len naut butitas natas torus dani gol ke tokad napisal

tomasmas rivuh be natas ipat tarhate tarhate. * 10:3: Ex016.35
* 10:4: Exo 17.6; Num 20.8-11 © 10:5: Num 14.16, 29-30
* 10:6: Num114 * 10:7: Ex032.6  10:8: Num 25.1-18
* 10:9: Num215-6  10:10: Num 16.41-49

ke toil gagat, telalagau han asike biteh! 13 Natideh
totaltal ke mitigol nasaan, epitov han nasa togom
han navanuan gail pisi. Be aGot igol tabtab hannasa
tokele ke tigole. Natideh totaltal ke mitigol nasaan,
aGot asike idami han ideh sahor nasa mattolaboi
matbidar Buri. Nabor natideh bitaltal ke matbigol
nasaan, dereh aGot tigol napisal dan natenan han
matbidar buri.

14 Imagenan gamit notoloamas bun gamit pisi,
mitigam dan nalotuan van han nalablab gail.
15 Nusor mai gamit hum mattokad nanauan;
nabekitin o asike nabekitin, mitinau han matbinau
sohoti. 16 Len nahanian len natev siNasub, nabor
dattosipa vi teban aGot han nabiliwai, datomun
katsapol han nada heKristo. Ale nabor dattobur
nabata, datuhan katspol han niben akKristo.

Matsalaboii a?* 17 Naut kemas dattosobur, gidat
pisi datoviniben tosua nai, husur datuhan katapol
han nabata tosua nai.

18 Mitinau navide silat a Israel. Galit Visusua
lotohan nahudhuviolan lototutumav hani van han
aGot, len nomel tutumavan, luhan katapol, ale
lubon len nalotuan van han aGot.* 19 Namilen ke
nalablab evi natideh a? Ao. Namilen ke nahanian
lototutumav hani van hani evi natideh a? 20 Ao.
Arsavi natideh. Nukele ke, natideh navanuan
lasakad nadalomian lototutumav hani, lotutumav
hani van han natemat gail, savi aGot. Nomatahun

matbikatapol mai natomat gail.™ 21 Matsalaboi

matbemun len nabiliwai hiNasub ale mun len
nabiliwai hetomat gail am. Matsalaboi matbihan

* 10:16: Mat 26.26-28; Mak 14.22-24; Luk 22.19-20 * 10:18:
Lev 7.6, 14-15 * 10:20: Deu 32.17

len natev siNasub ale han len natev setomat gail
am. 22 Datbigol bimagenan, dereh datigol Nasub
aGot titabulol bulos gidato. Datunau ke datudary
sohori a? Aoa!™

23 Gamit motbike, “Len nemakuvan sinamit
dan nalo namtolaboi namtbigol natideh,” ginau
nuke, navide galevis lasavoi han navanuan tile
gail. Gamit moatbike, “Len namakuvan sinamit dan
nalo namtolaboi namtbigol natideh,” ginau nuke,
navide galevis lasagol navanuan togon sadar am
len nadslomian san.™ 24 Samtelanon nasa tovoi han
gamit sebomit nai, be matelayon nasa tovoi han
navanuan tile gail.

25 Matolaboi matbihan natideh lotopur hani len

nomaket han namayod. Labetutumav hani van han

nalablab gail o asike labigole, samteus nausian ideh

husuri. Samtinau masuv hani. 26 Navide enan inor
husur nasoruan siGot ikele ke, “Navile a pan mai

natit pisi topul lan lovi siNasub aGot.”™

27 Navanuan sakad nadalomian beus gaiug han
gobihan maii, ale gobeloyon gebivan, gihan
nohanian ideh gai bilavi mai gaiug. Lobetutumav
honi van han nalablab o asike labigole, sageus
nausian ideh husuri. Saginau masuv hani. 28 Be
avan ideh bikel mai gaiug ke, “Namanod egai,
lotutumav hani van han nalablab gail,” sagihani
be nanauan sam tinau nalon avan enan tokel vahot
natenan mai gaiug. Gabihani, hum ma gabetunus
nalon. 29 Hum ma savi natideh len gaiug, be evi

* 10:22: Deu3221 T 10:23: 1Kor6.12 — 10:26: Psa24.1

natit tosa len nanauan sinavanuan togon. Husur,
imabe nanauan len nalon navanuan togon isabi
ke nasa notogole len namakuvan sagw dan nalo

isa?T 30 Ginau nabesipa vi taban aGot han nahanian

ale nabihani, imabe avan ideh isor madas ginau
bathut nasa notosipa hani tia?

31 Imaienan, moatbihan o matbemun o natideh
matbigole, gol natit pisi han navanuan gail labisal
suh nayalyalan siGot lan. 32 Samtigol natideh han

matbipon gol na-kel-uri-an tovoi han naju gail o
alat lasavi Ju asike labikad nadalomian. Samtigol

natideh han matbemadas nadslomian silat siYesu.
33 Matehusur navide sagw. Len natit pisi noto-

gole, nohisi han nabigol navanuan pisi labehahatur
lan. Nasadas pisal han nabikad na-vi-tarhate-an
mos ginau sabogw 1jai, nudas pisal han navanuan

bisobur labikad na-vi-tarhate-an, han aGot bilav
kuv galit dan nasaan salito.

11

1 Mitigol tatov han ginau suman notogol tato¥
hon aKristo.*

Len nalotuan

2 Nusor sal suh gamit bathut mattonau gat
ginau len natit pisi. Ale matotagau gat navide
hoan nalotuan, sumian pai notolav gail mai
gamito. 3 Be nolagon ke matelaboii ke aKristo

T 10:29: Len naves 28 naboy tosor husur avan ideh mai avan
enan, ale len naves 29 nabor) tosor husur navanuan togon, len naut
galenan, isor husur navanuan sakad nadalomian. * 11:1: 1Kor
4.16; Flp 3.17

evi kadun namauran sinsvanuan Pisi, nauluman
evi kadun namauran sinapshavut, ale aGot evi
nakadun aKristo. 4 Naulunian ideh tokabut gol
nakadun nabor tosor tuv o tokel ur nasa aGot tokel
maii, igol nahur sasa len nakadun tovi aKristo.
5 Be napshatvut ideh sakabut gol nakadun nabor
tosor tuv o tokel ur nasa aGot tokel maii, igol

nahur sasa len nakadun tovi asoan. Esunian
apahatvut tosir nakadun toparpar. 6 Napshatut

Bematahun bikabut gol nakadun, epitoV nai hum
togut kotov pis navurun. Be bathut tovi hur
sasa han Pegut navurun o han nakadun Bipar,
tikabut gol nakadun mau! 7 Naulunian satikabut
gol nakadun husur naborn aGot togol nauluman,
igol ilav kot nanahanah han mai nayalyalan san han
nahasan aGot biyalyal. Be napahatut igol nahasan

nauluman iyalyal.” 8 Husur nauluman metokav
sagom len napsha¥vut, be napshavut metakav egom
len naulunian. 2 Husur aGot sagol naulunian nios

napshavut, be igol napshavut mos nauluman.”
10 Husur natenan, bathut anel gail, napshatvut

tikad nadanan han na-il-a-mo-an len gakadun.*
11 Avil len Nasub, napshavut satoh sabon hum

asoan tobuer, mai nauluman satoh sabon hum
asoan tobuer. Naulumian ikad asoan han bevi

* 11:7: Gen 1.26-27 * 11:9: Gen 2.18-23 * 11:10: Galevis
lotokad namitisau han nasoruan siGot lokemaiegai ke: Napahatut
ikad nadanan han bigol nasa Belagoni han nakadun, be datbehusur
napusanan siPol len 6.12 mai 8.9, napshavut timasnau asoan han
asike bemadasi. Namilen ke ivoi han napshatut tikabut gol nakadun,
husur asike higole, dereh temadas asoan. Len naves egai, alat
lotokad namitisau han nasoruan siGot lasalaboi namilen nasoruan
gegai toke bathut apel gail.

tarhat san ale napshavut ikad asoan han bevi
tarhat san. 12 Husur naut kemas napahatut
metakav togam len nauluman, alaluman lukad
napasian salito len napahatvut. Avil natit pisi logam
len aGot.

13 Len nabunusian samit gabag imabe? Inor
han napshavut Bisor tuv van han aGot be sakabut
gol nakadun a? 14 Len navide ta damanai, navu-
run nauluman bebalav, navanuan pisi lolaboii ke
sanor kasi. Navurun emadas gai. 15 Be navu-
run napshavut Bebalav, igol napshavut ikab ma-
suv. Husur navurun tobalav, aGot eviol hani mai
napahavut han bikabut gole. 16 Be avan ideh bike
bevitvituh husur natenan, namtohusur navide
enan, namtsahusur ideh am. Ale alat siGot len
naut pisi, galit am lohusur navide enan.

Natev siNasub

(Mat 26.26-29; Mak 14.22-25; Luk 22.15-20)

17 Len nasa nabikel mai gamit gagai, nasasor
sal suh gamito, husur nabonBbonan samit gail
lasavi tarhat samito be lomadas gamito. 18 Nuke
nisor husur natsua. Nosasalony han nasoruan
sua toke, nabor) mattokad nabonbonan hum alat
siYesu, matopapehw gail. Ale nodslom koakereh
han nasoruan enan, 19 husur napapehwan gail
limasvisi len gamito han alat aGot tohshatvur
han galito lebiparpar. 20 Nabor) mattobonbon len

naut sua han matbihan len natev siNasub, savi
nahanan siNasub mattohan lan. 21 Husur naborg

mattogam han nahanan, gamit galevis matotubat

valaut sabomito. Namilen ke galevis lumalkakat,
galevis lotarog. 22 Matsokad naim samit han

matbihan mai matbemun lan a? Matomatahun alat
siYesu a? Matuke mitigol namasal gail nahurulit

tisa a? Nekamabe han gamito? Nisor sal suh gamit
a? Aoa! Sanisor sal suh gamit han navide enan.

23 Husur nasa Nasub tokel mai ginau, nukel
mai gamit tia. Imaiegai ke: Nasub aYesu, len
nalenmariug aJutas torinilen navslan aenemi san
gail, aYesu ilav nabsta, 24 esipa vi taban aGot
hani, ale eburi. Ike, “Egai nibegw notoviol hani

mos gamito. Mitigol nategai han matbinaunau
gat ginau.” 25 Len navide tomaienan, nabor
lotohan tonory, aYesu ilav nabiliwai topul han
nawain. Ike, “Nabiliwai egai evi na-kel-gati-an
veveu aGot tota gati len nada hagw; mitigol nate-
gai han matbinaunau gat ginau len nabor pisi

moatbemuni.”® 26 Husur len nabor pisi matbihan
nabata egali mai mun len nabiliwai han nawain;
matokel ur namatan siNasub van vabar nabor
bBegomai.

27 Imagenan, avan ideh tohan nabata o tomun

len nabiliwai hiNasub len navide tomadas nahasan
Nasub, inor han bipanis sil niben Nasub mai

nada han; ehum avan enan togol nomatan siNa-
sub. 28 Imagenan, navanuan timasbunus vah-

vahur nomauran san a tahw han bihan nabata mai
mun len napiliwai. 29 Husur avan ideh tohan
mai tomun be sonau sahot niben aYesu tovi alat
siYesu, len nahanan mai namunian gai togole, ilav

napanismen vi lan gai gabag. 30 Husur natenan,
gamit isobur lasadan savoi, lomasah, ale galevis
lupat len namatan. 31 Imagenan, dattabunus vah-

* 11:25: Exo 24.6-8; Jer 31.31-34

vahur nemauran sidat sebodato len alat siYesu lo-
toviniben, asike dattalav napanismen galenan siGot

vi lan gidato. 32 Be nabor) Nasub tobunus vah-
vahur namauran sidato; igol napanismen ta damapai
han bigol datbinor, han asike bisab sahoti ke dati-
maspanis mai navile a pan len namatan vi sutuai.
33 Imaienan, bathudud sagw len nadalomian,

nabor matbibonbon han matbihan len natev siNa-
sub, mititoh vir gamit gabag. 34 Avan ideh
bimalkakat, tthan a im bai, han asike nabonbonan
samit magenan bilav napanismen vi lan gamit
gabag.

Nukad natgalevis am han nabikel mai gamito, be
lipat vir nagoman sagw borj ideh.

12

Natit gail lotogam len aNunun aGot

1 Bathudud nadalomian, nuke nisor husur natit
gail lotogam len aNunun aGot. Nuke mitikad
nalaboian lan. 2 Matolaboii ke a nio, nabor) matsakad
nadalomian, natit lototiltile gail loliv gamit vi tut,
losahar sabsab han gamito van han nalablab lo-
tobut. 3Imagenan nuke matelaboii ke, len aNunun
aGot avan ideh salaboi bisemale han aYesu, be len
aNunun aGot njai navanuan elaboi bike, “AYesu evi
Masta.”

4 JTkad naviolan tiltile aNunun aGot toviol han
gail, be aNunun aGot tosua nai. 5 Ikad na-vi-

tarhate-an tiltile gail han datbigole mos aMasta,
be aMasta tosua nai. 6Ikad navit totiltile gail, be
aGot tosua pai, igol navanuan pisi san luvan han
navit galen pisi. 7 AGot eviol mai galit Visusua han
aNunun, han nasa aNunun bigole len galito bevi

tarhat salit gabag. 8 Len aNunun aGot, aGot eviol
mai galit sua han nasoruan han namitisau han
namauran tonor. Len aNunun aGot pjai, eviol mai
galit sual am han nasoruan han nalaboian. 9 Len
aNunun, aGot eviol han nabiltidalomian mai galit
sua tile. Len aNunun aGot 5jai, eviol han naviolan
gail mai galit sua tile am, han bigol alat lotomasah

labimaur. 10 Ale eviol mai galit sua tile am han
nadanan gail han bigol namerikel gail. Eviol mai
galit sua tile am han nadanan han bikel napisulan
siGot. Eviol mai galit sua tile am han nadarnan han
Belaboi sahot nasa togom len aNunun aGot mai nasa
togom len natomat gail. Eviol mai galit sua tile am
han bisor len nasoruan tiltile gail, ale mai togon
am eviol han nadanan han belaboi bikel ur namilen
nasoruan tiltile galenan. 11 Evi aNunun aGot to-
sua nai togol natgalen pisi. Epapehun natgalenan

mai navanuan Visusua husur nalsnonian san.”

Niben aKristo ikad nahudhut isobur

12 Niben navanuan ikad nahudhuben isobur, be
nahudhuben galen lotosobur lovi niben tosua pai.
Niben aKristo imagenan.” 13 Gidat pisi datubap-
tais len aNunun aGot tosua nai han datbegom vi
niben akKristo tosua pai. Naut kemas datovi Ju
o datovi vanuan ta Kris, naut komas datovi slev
o datsavi slev am, aGot eviol han aNunun tosua
nai mai gidat pisi hon datBepul hani, hum nawai
dattomuni.t

14 Niben navanuan sakad nahudhuben sasua 1ai,
ikad nahudhuben isobur lan. 15 Narien navanuan

* 12:11: Honnaves 4-11, ris Rom 12.6-8 © 12:12: Rom 12.4-5
T 12:13: Namilen ke datukatapol len aNunun aGot tosua nai
1

bike, “Husur ke nasavi valan, nasavi hudhuben
ideh,” naut kemas nasa tokele, narien evi hud-
huben sua len niben sal. 16 Nadarinan navanuan
bike, “Husur ke nasavi matan, nasavi hudhuben
ideh,” naut kamas nasa tokele, nadarinjan evi hud-

huben sua len niben sal. 17 Niben kavkav tavi
matan salani, nasasalonan han gai be? Niben

kavkav tavi darinan salani, namiunusian han gai
be? 18 Be aGot itabtabuh len nahudhuben pisi, et-
uan pis gail husur niben, len naut visusua tolayon

lobipat lan. 19 Nahudhuben galen pisi latavi hud-

hut sua salani nai, asike latabon len niben tosua,
niben tabuer. 20 Ekitin, ikad nahudhuben isobur,
be niben tosua nai.

21 Namatan salaboi bikel mai navslan ke, “Naut
kamas gaiug, ginau sabogw nolaboi nabigol natit
pisi.” Ale nakadun salaboi bikel mai narien ke,
“Naut kemas gamaru, ginau sabogw nolaboi nabigol
natit pisi.” 22 Ao! Semagenan. Nahudhut nibedat
galevis len nibedat dattonau suluvi ke lasadan,
datumaskad gail hon nibedat Bimaur. 23 Ale
nahudhubedat gail dattonau ke lotovi ut kemas,
datokatkata taban gail ivoi. Ale nahudhubedat gail
nahurudat tosa han navanuan laberis gail, dato-
susuan galenan, 24 be nahudhubedat gail, nahu-
rudat sasa han navanuan laberis gail, losuh parpar
maien 1jai.

Be aGot esuhud pis nahudhubedat gail, han
nahudhut dattonau ke lasavi natideh, lovi natite.
25 Igol maien hani han asike bikad napapehwan
len nibedato, han nahudhubedat pisi lobekatkata
toban galit gabag bepitpitov. 26 Nahudhubedat

ideh Belapon Bisa masuv, nahudhubedat pisi
lolagon isa masuv maii. Bikad na-sor-sal-suhi-an
vi taban nahudhubedat ideh, nahudhubedat pisi
lohsha¥ur maii.

27 Gamit mau matovi niben aKristo, matovi hud-
hut gail len niben kavkav. 28 Ale len alat siYesu,
aGot itabtabuh len ahai pispisul gail a nio; na-
voha-ru-an, ahai kelkel ur gail; na-vaha-tor-an, ahai
pusan gail; beti alat lotogol namerikel gail, alat
lotokad naviolan gail han labigol alat lotomasah
labimaur, alat lotovi tarhate sinavanuan gail, alat
lotowol han alat siYesu han labehusur napisal
tonor, mai alat lotosor len nasoruan tiltile gail.*
29 Matunau ke gidat pisi dattovi ahai pispisul
a? Mbatunau ke gidat pisi dattovi ahai kelkel ur
a? Motunau ke gidat pisi dattovi ahai pusan
a? Moatunau ke gidat pisi dattogol namerikel a?
30 Matunau ke gidat pisi dattokad naviolan gail han
datbigol alat lotomasah labimaur a? Matunau ke
gidat pisi dattolaboi datbisor len nasoruan tiltile
gail a? Matunau ke gidat pisi dattolaboi datbikel ur
namilen nasoruan tiltile galenan a? Aoa! 31 Be
gamit niau, matelayon masu?v han naviolan se-
Nunun aGot lotovoi am.

Avil napisal notoke nabisor husuri, ivoi habat
sehor napisal ideh datolaboi dathenanov hani maii.

13

Napisal han na-lamas-buni-an

* 12:28: Efe4.11

1 Ginau natasor_len nasoruan tiltile navanuan
lotosorsor len gail, mai nasoruan tiltile anel lo-

tosorsor len gail, be asike natakad na-lamas-buni-
an, natowal kamas njai hum nabe o nabel lototuh-
tuhi. 2 Noatokad nadanan han nabikel napisulan
siGot, mai natalaboi sahot natit pisi aGot tosusuan
gail mai nalaboian pisi, ale natokad nabiltidslomian
han naBigol navehuh laberus, be asike natokad na-
lomas-buni-an, natavi ut kamas nai.* 3 Nataviol han
natit pisi notokade mai namasal gail, ale nataviol
hon nibegw han nabisor sal suh ginau len Naboy

siNasub,™ be asike natokad na-lomas-buni-an, asike
natakad natideh tovoi. S

4 Navide han na-lomas-buni-an imaiegai:
Gobelomas bun avan ideh, len na-day-buri-an
gutoh madau maii, gugol navoian Bevi tarhat

san, gosatabulol bulosi sil natit san gotolanoni.

Gabelomas bun avan enan gasasor sal suh masuv
han gaiug, gasapul han navivan, 5 gasagol natideh
Bigol nahurun avan en bisa, gasanau gaiug gabag
mos nalanonian sani 1ai, nalom Sapanpar tutut,
len nalorh gasatagau gat nasaan avan enan togole

han gaiug. ¢ Gabikad na-lamas-buni-an gasahahavur
han nasaan, be gubon mai alat lotohahavur han
nakitinan. 7 Gabikad na-lamas-buni-an goil gagat
tabtab, gotagau gat nadslomian tabtab, na-vatvat-
viri-an sam samasig boy) ideh, gukad na-day-buri-an
tabtab.

* 13:2: Mat17.20,21.21; Mak 11.23 * 13:3: Lennatosian gale-
vis ta sutuai ike, nataviol han nibegw han bipar len nahab towun-
wun, be asike natokad na-lamas-buni-an, asike natakad natideh tovoi.

8 Na-lamas-buni-an asike inor) bor ideh, ipat vi
sutuai. Avil nakelean han napisulan siGot dereh
tebuer. Nasoran len nasoruan tiltile gail dereh
tinor). Nalsboian han nasa aGot tosusuan gail,
dereh tebuer. 9 Husur gagai datolaboi kakereh
hani ale gagai datukel kakereh han napisulan siGot.
10 Be nabor aYesu begamai han aGot bigol vurvur
natit pisi, naviolan aNunun aGot toviol han gail
gagai dereh lebuer.

11 Nabor notovi tatai, nusor sumian natatai,
nabunusian sagw esuman nabunusian setatai,
nunau suman natatai. Nabor nototibau, no-
togam vi havut, noriy gabulan navide galenan
setatai. 12 Gagai datokata suman navanuan tokata
tur len nakslas tobanubanw. Be len naboy
enan, dereh datekata ris nahon aGot timasil buni.
Gagai nalaboian sagw ekakereh, be len nabor) enan
nalaboian sagw dereh tikavkav sunian aGot tolaboi
kavkav han ginau.

13 Imagenan gagai datimasgol tabtab han nat-
galegai lototor: datimasrir) gat nalodato len aGot,
datimasvatvat vir natit pisi aGot tokel gati ke

lobisarpoh, datimaslamlamas bun gidat gabag. Be
len natgalen pisi, na-lamas-buni-an ivoi esahor eru

enan.
14

Nasa evi tarhat silat siYesu?
1 Na-lomas-buni-an mau tiwol hen namauran
samito, ale matelagon masuv han natit gail lotogom

len aNunun aGot. Be a moahat len natgalen,
matelanon masuv han matbikel napisulan siGot.
2 Husur navanuan tosor len nasoruan tiltile gail,

sasor mai navanuan gail, be isor mai aGot pai,
husur avan ideh sasasslony 1sboii. Len aNunun
aGot, avan enan ikel natetatan gail. 3 Be navanuan
tokel ur nasa aGot tokel maii, nakelean san igol
navanuan gail luday am len namauran salito, igol
lolagon ivoi am len nalolito, mai etagov nalolit vi
pan. 4 Navanuan tosor len nasoruan tiltile gail evi
tarhat san gabag, be navanuan tokel ur nasa aGot
tokel maii, gai igol alat siYesu pisi ludary am len
Nnamauran salito.

5 Nolagon ke gamit pisi matolaboi matbisor len
nasoruan tiltile gail, be nolayon masuv sahori am
hoan matbikel ur nasa aGot tokele. Novanuan tokel
ur nasa aGot tokel maii, evi tarhat silat siYesu
sohor navanuan tosor len nasoruan tiltile gail. Be
egail bikel ur namilen nasoruan tiltile galenan
han alat siYesu labelaboii sahoti, igol galit ludan am
len nomauran salito. 6 Be bathudud nadalomian,
natagoam han gamit, natasor len nasoruan tiltile
gail, tavi tarhat samit mabe? Be nabikel na-
kel-vahoti-an seNunun aGot mai gamito, nabikel
nalaboian, nabikel ur nasa aGot tokel mai ginau,
nabikel napusanan seNunun aGot, natgalen pisi
lovi tarhat samito.

7 Mitinau nabuvimal mai navus beltan;
arsamaur be arugol nawalan. Asike datbiraniranie

han galar binor, avan ideh telsboi mab han nabe
dattoramiranie honi? & Mitinau natrampet; ale
navanuan Pevuv suluvi, nasoltia telaboi mab
hani ke timasutaut han gai nmios nabiltibalan?
9 Imaienan han gamito. Matbisor len nasoruan
navanuan lototatan hani, lelaboi namilen nasoruan

samit mabe? Matbisor maienan, ehum moattosor
komas len namasav nai. 10 Len navile a pan
navanuan lusor len nasoruan tiltile isobur, ale
gail pisi lukad namilelito. 11 Imagenan, avan ideh
bisor mai ginau, asike nabelaboi namilen nasoran
san, len nabunusian sagw, gai tosor evi metbos,
ale len nabunusian san, ginau novi metbos.
12 Imaienan han gamito. Husur ke mattolanon
masuv han natit gail seNunun aGot, mitimashisi

hon matbidan am len natit gail seNunun aGot

lotogol alat siYesu labidar) am len namauran salito.

13 Imagenan, avan ideh tosor len nasoruan tile
ideh, teus aGot han nadanan han bikel ur namilen
natetatan gai tokele. 14 Husur nabisor tuv len
nasoruan tile ideh, len aNunun aGot, nanunugw
totoh len nalogw isor tu?, be nanauan sagw ipat
kamas 1jai. 15 Nigol nasa beti? Len aNunun aGot
dereh nanunugw tisor tuv. Ale dereh nisor tuv am
hoan navanuan labelaboi sahot na-sor-tuv-an sagw.
Len aNunun aGot dereh nanunugw tekakai. Ale
dereh nekskai am han navanuan labelaboi sahot
nasa notokakai hani. 16 Asike bimagenan, dereh
timaiegai ke: len aNunun aGot, nanununi totoh
len nalor bisor len nasoruan tile han gabisal suh

aGot, navanuan totatan hani, salaboi bike “Ganan”
han nasipaan samn, husur gai salaboi nasa gotokele.

17 Naut kemas nasipaan sam bivoi, asike igol avan
enan idar am len namauran san.

18 Nosipa vi taban aGot han notosor len na-
soruan tiltile gail sehor gamit pisi mattogole. 19 Be
len nabonbonan silat siYesu, len nalaboian sagw,

noabisor bemidol nai len nasoruan lotolaboii, han

lobesasalon) sshot napusanan sagw, ivoi masuv
%ahor nabisor Bebaslav len nasoruan tile lototatan
oni.

20 Bathudud nadslomian, samtesurnian alahutai
len nenauan samito.  Matesurhan atuhlahutai
lasalaboi navide han nasaan sal, be len nabunusian
samito, len nanauan samito, matesurhan navanuan
tomatmatu. 21 Len nalo lutosi ke, Nasub aGot
ekoamaiegai:

“Len navanuan lotosor len nasoruan tiltile gail,
len nabunon nametbos gail,

dereh nisor mai alategai,
be naut kamas notogol tomagenan,

asike losasalor) han ginau.””
22 Imagenan beti, hum ma mattonau suluvi ke
nasoruan tiltile gail igol parpar hani ke aGot itoh
mai alat lotokad nadslomian lan. Be nasoruan
tiltile galenan lasapat nios alat lotokad nadalomian,
be han alat lasakad nadalomian labipes habetw lan.
Avil na-kel-uri-an han nasa aGot tokele, igol parpar

hani ke aGot itoh mai alat lotokad nadalomian lan.
Ipat mos alat lotokad nadslomian, savi nios alat

lasakad nadalomian. 5

23 Imaienan, gamit siYesu pisi matbibonbon,
gamit pisi matbisor len nasoruan tiltile gail, ale
navanuan galevis am lototatan han nadalomian o
lasokade, 1abebis lohoim, dereh like mattovinvinu.
24 Be gamit pisi matbikel ur nasa aGot tokel mai
gamito, ale avan ideh totatan han nadalomian o
sokade Bebis lohoim, len natgalen pisi, dereh nalon

* . .
14:21: Isa 28.11-12. Nabory alsaiah totos nasoruan siGot toke,
alategai, aGot isor husur navanuan san gail a Jutah.

timabur, telaboi sehot nasaan san tosobur, 25 ale
natit lotosusuah len nalon liparpar. Ale dereh
tipair dan nasaan san, titeh len tan, kata vi pan han
bilotu hon aGot. Dereh tisor tavah ke, “EKitin, aGot
itoh len gamito.”

Napisal han nabonbonan han nalotuan
26 Bathudud nadslomian, nekemabe? Nimaris
kotov nasa notokele maiegai. Nabor) matbibonbon

han matbilotu, gamit ideh tekakai, gamit ideh
tepusan, gamit ideh tikel na-kel-vahoti-an
seNunun aGot, gamit ideh tikel nasoruan len
nasoruan tile, ideh am tikel namilen. Natit pisi
matbigole limasgol gamit pisi siYesu matbidar
am len nomauran samito. 27 Gamit ideh Belanon
bikel nasoruan len nasoruan tile, teru o titor
nai lisor, salesahor totor. Limassor ¥isusua ale
avan ideh timaskel namilen nasoruan salito.
28 Asike moatbikad avan ideh tolaboi bikel namilen,
navanuan toke tikel nasoruan len nasoruan tile,
satisor len nabonbonan. Tisor mai gai gabag
mai aGot nai. 29 Gamit ideh Belanon bikel ur nasa
aGot tokel maii, teru o titor lisor, ale galit am
limassasalor), nau vahvahur na-kel-uri-an enan,
han labelaboi sahoti ke togam len aNunun aGot o
ebuer. 30 Ale avan ideh am tobatah, na-kel-vahoti-
an seNunun aGot Begom honi, navanuan tosor
tesib han tobatah bisor. 31 Len navide tomagenan,
galit pisi labikel ur nasa aGot tokel mai galito,
lisor visusua han gamit pisi matbelaboi sahot
napusanan, ale han gamit pisi matbelanon bivoi
am len nalomito. 32 Mitinau gat nategai: navanuan
tokel ur nasa aGot tokel maii, iwol han nanunun

totoh len nalon, gol ke tolaboi Bisor o Besib len
nasoran san han avan ideh am bisor. 33 Len
nalotuan, aGot ematahun gamit pisi matbisor
tavtavor bonbon len namityal tosua pai. AGot
savi aGot han natavtavoran, ao, evi aGot hon
natarhat. Timagenan len nabonbonan silat siYesu
len naut pisi.

34 Len nabonbonan gail silat siYesu latpshatvut
lemadau husur sanor han labisor, be litoh madau,
sasalony husur nalotuan, hum nalo tokele.

35 LaEelggon ke labelaboi sahot natideh, leus asoalit
a im sabolito. Evi hur sasa han napshatvut bisor

len nabonbonan silat siYesu.t

36 Matunau ke gamit matovi nakadun nasoruan
siGot a? Matunau ke ibar gamit sebomito na?
37 Gamit ideh binau ke tovi ahai kelkel ur o
navanuan aNunun aGot totoh lan, telaboi sahoti, ke,
nasa nototosi van han gamit gagai evi nakelean
todarn) siNasub. 38 Be avan ideh bematahun Belaboi
natenan, aGot dereh tematahun Belaboi avan enan.

39 Imagenan bathudud sagw len nadalomian,
matelanon masuv han matbikel napisulan siGot,
ale samtikai tas nasoran len nasoruan tiltile gail.
40 Be len nabonbonan, mitigol natit pisilen navide
tovoi, matehusur nayah han nalotuan notomad-
hakele, samtilotu bular.

15

T 14:35:  Nevanuan namitisau galevis han nasoruan siGot lunau
ke naves 34-35 savi natosian Kitin siPol. Len natosian galevis ta
sutuai, naves 34-35 arupat len naut egai, len natosian galevis am
arupat a tahw, husur 14.40.

Na-le-mahat-an seKristo dan namatan
1 Bathudud nadsalomian, nuke mitinau talmam
han na-kel-uri-an tovoi notokel uri mai gamito,
na-kel-uri-an tovoi mattokade, na-kel-uri-an tovoi
mattoil gogat lan gagai. 2 Len na-kel-uri-an enan
tovoinotokel mai gamito, aGot ilav kuv gamit dan

nasaan samito, matbetagau gat nasoruan notokel
uri maigamito. Asike tomagenan, nadalomian samit
tavi nadalomian kamas pai.

3 Husur nasa Nasub tokel mai ginau, nukel mai
gamit tia. Nabiltitit sshor natit pisi am imaiegai ke:
aKristo imat nios gidato han bilav kuv gidat dan
nasaan sidato mai napanismen han, hum lototosi
len natosian siGot.* 4 Lutavun aKristo, ale aGot
igol tole mahat dan namatan len namaribor) na-vaha-
tor-an. Enan tu lutosi sutuai len natosian siGot.™
5 Ale aKristo evisi han aPita torisi, beti evisi han
alat lotosenavur pisan toru lotorisi.* 6 Husur na-
tenan, evisi han nabathudud nadalomian lotovi 500
lotorisi len namityal tosua nai. Galit galevis lupat
len namatan, be isobur lumaur sal vabar damanai.
7 Ale evisi han aJemes torisi, beti evisi han ahai
pispisul gail pisi lotorisi.

8 Namakot han galit pisi, aKristo evisi han ginau
am notorisi, naut kamas tohum lotopas ginau

len nabor) sanor heni.® 9 Husur ginau novi ahai
pispisul a pan len ahai pispisul gail am. Nasanav

hon labekis ginau han ahai pispisul, husur no-
tomadas bun alat siYesu lotovi vanuan siGot.*

* 15:3: 1sa535-12  15:4: Psa16.10;Hos6.2 — 15:5: Mat
28.16-17; Mak 16.14; Luk 24.34, 36;Jon 20.19 * 15:8: Uman 9.3-6
* 15:9: Uman 8.3



1 Korint 15:10 xlviii 1 Korint 15:19

10 Avil len navoian aGot toviol kamas hani, nogom
suman ginau gagai notovat nahes enan. Ale
navoian san van han ginau sapat kamas. Ao, noum
habat sshor ahai pispisul gail pisi am—be savi
ginau notogole, len navoian toviol kamas hani, len
ginau, aGot igole. 11 Imagenan, naut kamas ginau
o galito, ginamit pisi namtukelkel ur na-kel-uri-an
tovoi maienan, ale enan na-kel-uri-an tovoi gamit
moattodalomi.

Na-le-moahat-an dan namatan

12 Ale ginamit pisi namtbikel uri ke, aGot to-
gol aKristo tole mahat dan namatan, imabe gamit
galevis luke na-le-mahat-an dan namatan ebuer?
13 Na-le-moahat-an dan nomatan tabuer, namilen
ke, na-le-mahat-an dan nomatan seKristo am, aGot
asike tagole. 14 Ale aGot asike tagol na-le-mahat-
an seKristo dan namatan, namilen ke, na-kel-uri-
an sinamit tavi ut kemas, ale nadalomian samit am
tavi ut kamas. 15 A mahat hon natenan, namilen ke,
ginamit ahai pispisul, namttaliblibor) husur aGot,
husur namtukel uri ke aGot igol aKristo ile mahat

dan nomatan. Be na-le-mshat-an dan namatan
tabuer, aGot asike tagol aKristo tale mahat dan

namatan. 16 Husur aGot asike tagol alat lotomat
Iatale moahat dan nomatan, namilen ke, na-le-mahat-
an dan namatan seKristo am, aGot asike tagole.
17 Ale aGot asike tagol aKristo tale mahat dan
namatan, nabathudalomian samit tabuer, mattatoh
len nasaan samit sal. 18 Tomaienan, alat lotokad
nadalomian len aKristo, lotopatmari len nomatan,
galit am latomasig. 19 Husur dattakad na-vatvat-viri-
an len aKristo len namauran egai nai, na-le-mahat-
an sidato dan nomatan tabuer, tanor han navanuan

gail Istalolosamasuv han gidato sshor avanideh am
len navile a pan. 20 Be somaienan, sakitin.
Nakitinan imaiegai ke: aYesu niau, nabor) aGot
togol tole mahat dan namatan, igol tovi metakav
han tole mahat hum na-kel-gati-an ke alat lotokad
nadalomian lotopatmarilen namatan, galit tu dereh

lile mahat.* 21 Bathut ke navanuan sua tovi pisal
han namatan togoamai, navanuan sual am evi pisal
han na-le-mahat-an dan namatan togamai. 22 Suman
navanuan Pisi lotomat sil lotovi siAtam, navanuan
pisi lotovi siYesu, aGot dereh tigol likad namauran

dan nematan.T 23 Be dereh lile mahat len namityal
salit Visusua, nametakav aKristo; husuri, nabor
aKristo Begomai, alat seKristo dereh lile mahat.
24 Beti nanonan dereh tegom balai. Natomat pisi
lotoil a mio, mai nadanan han na-il-a-mo-an pisi,
mai nadanan pisi, aKristo dereh tigol levi ut kamas
pisit Ale nadangan san han na-il-a-mo-an hum
aKiy, dereh tilavi mai aGot aTata.

25 Husur akKristo teil a mo niau hum aKiy van
vabar tovalas naenemi san gail pisi vi pan, hum
lotovi ut komas.* 26 Ale nomatan evi naenemi
namakot aKristo bigol bimasig. Dereh namatan
tebuer. 27 Husur natosian siGot ike, “erin natit

* 15:20: Len naves egai, nabor) toke aKristo tovi metakav han tole
mohat hum na-kel-gati-an... namilen ke aKristo tole mahat metakav,
esunian na-kel-gati-an siGot ke, navanuan pisi lotokad nadalomian
dereh lile mahat dan namatan. T 15:22: Hannaves 21-22,ris Gen
3.17-19; Rom 5.12-21 i 15:24: Naboy aPol tosor husur natomat
pisi lotoil a Mo, mai nadayan han na-il-a-mo-an pisi, mai nadanan
Ppisi, isor husur natomat gail mai nadanan lotokade han lotoil a mo
han natite. * 15:25: Psa 110.1

pisi len navalan aKristo, hum aKristo tovslas gail
vi pan.” Ale nabor natosian toke, erir “natit pisi”
len navalan aKristo, datolaboii ke aGot savi ideh
len natgalen pisi, husur evi aGot torin natit pisilen
navelan aKristo.™ 28 Be nabor) aGot berin natit pisi
len navalan aKristo binor, beti aNatun aGot dereh
terir gai gabag len navalan aTeman toriy natit pisi
len navalan aNatun, han aGot miau Biyalyal sahor
natit pisi, han nalanonian san sabon bevisi.

29 Na-le-mahat-an dan namatan tabuer, navanuan
gail lotobaptais silat lotomat tia, dereh latagol
nasa? Takitin ke alat lotomat, aGot asike tagol
latale mahat dan namatan, navanuan lotobaptais
salito, lubaptais mos nasa?S 30 Ale ginamit, asike
namttale mahat dan namatan, ginamit namtutoh
tabtab papadar) han namatan nios nasa? 31 Akis
nomatan ipat papadany hon ginau. Natenan ek-
itin hum tokitin ke notoviv masuv han gamito
len namauran mattokade len aYesu Kristo, aMasta
sidato. 32 ANunun aGot tabuer len ginau sunman
navanuan navile a pan nai, nubal mai alat a Efesus

lotohum narivatvat katkat mos nasa? Savi mnios
natideh! Ale aGot asike tagol alat lotomat latale

mohat dan nomatan, dattahusur nasoruan toke
“datihan, datemun husur pelan dereh datimat.””

33 Alat lotokomaienan salegoras gamito. Na-

* 15:27: Psa 8.6 § 15:29: Len naut a Korint, ikad galevis len
alat siYesu lotobaptais silat lotomat tia. Navide enan savi navide
len alat siYesu len naut ideh am, ale gagai datsalaboi nadalomian
silat lotogole. Imasil ke galevis lotogole, be aPol sakele ke to-
dami han navide enan, husur aPol isor husur na-le-mahat-an dan
namatan, sasor husur nabaptaisan enan. * 15:32: Isa 22.13



1 Korint 15:34 li 1 Korint 15:42

soruan toke, “Natahan mai novanuan tosa, emadas
naboruan tovoi,” evi kitinan. 34 Samtevinvinu
am, talmam van han nanauan tovoi hum tonor han
matbigole. Mitinor) dan nasaan. Husur gamit gale-

vis lotatan han aGot—nokamaienan han nahurumit
bisa lan.

_ Len na-le-mahat-an dan namatan niben navanuan
imabe? . . .
35 Avil dereh avan ideh tike, “AGot igol mab

han alat lotomat lile mahat? Dereh likad nibelit
tomabe?” 36 Govi hovon! Namisurhut natideh
gotodandayi imasmat han Bimaur, han Bitov vi

mohat. 37 Nasa gotodandani sakad niben begamai,
savi nahai bitov vi mahat, be gudan namisurhut
komas 1ai, hum ma tovi misurhuwit o misurhut
natideh am. 38 Be aGot beti eviol mai namisurhute
gail nibelit toveveu gai tolanpon labikade. Ale
visusua len namisurhut lototiltile, aGot igol titov,

tikad niben sabon pai.

39 Len navide tomaienan, niben natit pisi lo-
tokad namauran lasapitpito?. Niben navanuan etile,
niben narivatvat etile, niben naman namasav etile,

niben naieh etile. o
40 Ale ikad natit gail len namav lotokad nibelito

hum tokad natit gail len navile a pan lotokad
nibelito. Nayalyalan han niben natit gail len namav
etile dan nayalyalan han natit gail len navile a
pan. 41 Namityal ikad naniialan san, nahabati ikad
naniialan san, mai nanieso gail lukad namialan
tile am. Ale len namieso gail, naniialan han
nameso sua etile, namialan han namieso tile am

etile.
42Imaienan yai len na-le-mahat-an dan namatan.

Gagai niben navanuan imat, ibo len tan, be naboy

aGot bigol bile mahat, dereh niben navanuan tikad
namauran Vi sutuai. Asike iBos natan bor ideh.
43 Gagai niben navanuan evi ut kamas, be nabor
bile moahat dereh tiyalyal. Gagai sadar, be nabor
bile mahat, dereh tiday. 44 Gagai niben navanuan
evi natit han navile eg a pan, be naboy bile
mohat, dereh tevi natit hon nomav, niben veveu

tonor han bitoh len namav. Husur tokad niben
han navile eg a pan, ale ikad niben han namav

am. 45 Imagenan, natosian siGot ike, “Navanuan
nametakav, aAtam, egom vi titsua tokad namauran.”
Be aAtam namakot, tovi aKristo, egam vi Nunun
Nomauran toviol han nemauran vi sutuai.® 46 Avil
namauran Vi sutuai togam len aNunun Nomauran
sagom a mio, ao, namauran len navile eg a pan
egom a no, ale husuri, namauran vi sutuai len
noamav. 47 AAtam, navanuan nametakav, evi van-
uan navile a pan aGot togole han natan. Ikad
nomauran han navile a pan. AKristo, navanuan na-
voha-ru-an, evi vanuan namav. Ikad namauran hon
nomav.” 48 Alat navile a pan lotokad nomauran han
navile a pan, losuman navanuan tokad namauran
han navile a pan aGot togole han natan. Alat
lotokad nemauran han namav, losunian navanuan
namav tokad nemauran han namav. 49 Sunian gidat
dattolav kot aAtam, navanuan navile a pan aGot to-
gole han natan, len navide tomaienan, datimaslav
kot aKristo, navanuan namav.

50 Bathudud nadslomian, nekamaiegai ke:
nibedat tokad namanod mai nada salaboi bikad
nomauran mai aGot len natohan pipihabslan.

* 15:45: Gen27  15:47: Gen2.7,3.19;]on 3.13,31

Bathut nibedat Bibos natan, salsboi Dbikad
namauran Vi sutuai lan. o .
51 Mitinau. Nikel vahot natsua maiegai ke: savi

gidat pisi datbipatmari len namatan. Be gidat pisi,
aGot dereh tegagel han gidat pisi 52 vaha-sua 1ai,
len namityal topitol nai hum nomet tokavamat,
len nawalan han natrampet han nanonan. Husur
natrampet dereh tiwal, ale aGot dereh tigol alat
lotomat lile mahat han lsbimaur vi sutuai. Gi-
dat datsemat sal, aGot dereh tegagel hon gidat
maienan.”™ 53 Husur nibedat dattokade gagai
bibo, timasgam vi bedat togon asike bibo bor ideh.
Ale nibedat dattokade gagai bimat, timasgom vi
bedat togon bimaur vi sutuai. >4 Nibedat bibo,

nabor labegom vi bedat tile asike bibo, ale, nibedat

bimat, naboy) labegam vi bedat tile Bimaur vi su-
tuai, beti nasoruan lototosi dereh tisarpoh toke,
“Nomatan imasig, ebuer, aGot ibal maii ale esahor
buni.”*
55 “Eee, Matan, nasahorian sam gai be? Gumasig!
Eee Matan, nadanan sam gai be? Godadas
gobevin ginamit am.”*
56 Nowei hinomatan evi saan—navanuan timasmat
sil nasaan, ale nadanan nasaan tokade, egom len
nalo—navanuan togol nasaan ebur kotov nalo, ale
timaspanis sile. 57 Be sipa vi taban aGot! Len
aMasta sidat, aYesu Kristo, aGot ilav kuv gidat dan
nasaan mai namatan, igol datowin sahor galar pisi.

58 Imaienan bathudud nadslomian notolamas
bun gamit pisi, mateil gogat. Samterus dan

** 15:52: Hon naves 51-52, ris 1Tes 4.15-17 © 15:54: Isa 25.8

* 15:55: Hos 13.14

nadalomian mattokade len na-kel-uri-an tovoi. AKis
nalomit tidar) masu¥ len nauman siNasub, husur

matolaboii ke nauman samit len Nasub evi nios
natite, savi ut kamas.

16

Na-bubulah-vat-an mos alat siYesu a Jerusalem

1 Gagai nuke nisor husur na-bubulah-vat-an
mos alat siGot. Nuke mitigol husur nasa notokel
mai alat siYesu len naut tiltile gail len naprovens

Kalatia.™ 2 Len namaribor) metakav han nawik,
gamit Visusua materin) navat ideh gail tipat, nahud-
huvat han napurpuran samito. Ale sahsah tuan
navat enan han Beutaut vir nageman sagw, savi

han nabor en beti matbebubulah vat. 3 Ale naboy

nabegomai, mitilekis hon gamit galevis mattonau
ke lotovoi. Dereh nilav nalobulat napisulan mai

galito, ale nesavat galito han labitariv naviolan
samito vi Jerusalem. 4 Ale binor han ginau am

nabivan ei, dereh galit litah mai ginau len nayaran
sagw.

Na-sor-utaut-an

5> Dereh niyar tur len naprovens Masetonia.
Ale nabor nabiyar tur len naprovens Maseto-
nia binor, dereh negom hon gamito.* 6 Hum
ma nabitoh mai gamit Bebalav kakereh, 0 vabar
nahabati naut susus labinor han matbevi tarhat
sagw len nayaran van, vi lan naut ideh nabevi
lan. 7Husur nomatahun nabiyar tur len naut samit

* 16:1: Rom15.25-26  16:5: Uman19.21

tutut yai. AGot bidani hani, nuvatvat viri ke nitoh
tebalav kakereh mai gamito.

8Be dereh nitoh a Efesus van vebar naPentikost,
nohanan han nomatuan.” 9 Husur aGot esanav han
nabiltipisal hon nabigol nabiltiuman bivan han
navit bisobur, naut kamas navanuan tosobur lo-
tomatahun nauman sagw. T

10 Nabor aTimoti begamai, samtigol natideh han
Bematahw lan, len natohan san mai gamito, husur
gai igol nauman siNasub suman pai ginau no-
togole. 11 Gamit ideh satenit nohon van hani,

satinau ke tovi ut komas. Be matevi tarhat san len
nayaran san han Betslmam gom han ginau, nalon

topul han natermat. Nutoh vir gai mai nabathudud
nadalomian galevis am.

12° Nuke nisor husur awawa sidat len
nadalomian, aApollos. Nukel buni ke timastah mai
awawa nadalomian gail am labivan han gamito, be
savi nalayonian san han bivan gagai. Nabor) bikad

napisal, dereh tivan han gamito.”

No-maris-kotovi-an
13 Matehulahul. Mateil gagat len nadalomian.

Mateil bur namstahwan.  Mitiday. 14 Noasa
matbigole, mitigol galen pisi len na-lamas-buni-

an,
15 Bathudud nadslomian, matolaboi aStefanas

maj nabathudud san. Galit nametakav lotokad
nadalomian len naprovens Akaia, ale loviol han

galito han lobevi tarhat silat siGot.* Nous gamit,

* 16:8: NaPentikost evi nahanan han nematuan topatlen namaribor)
tovi 50 husur naPasova. T 16:9: Honnaves 8-9, ris Uman 19.8-10
* 16:10: 1Kor4.17 © 16:12: Uman18.24  16:15: 1Kor1.16

noyir gamit ke, 16 len na-lamas-buni-an materin
gamit len navslalito, galit mai navanuan pisi lo-
tobon mai galito len nauman, lotoum habat nios

na-kel-uri-an tovoi. )
17 Nohsha¥ur masuv len nageman siStefanas,

aFortunatus mai aAkaikus, husur alaluman
galegai lovi tarhat sagw, gel gamit matsalaboi
matbigole. 18 Lugol nolanon ivoi am len nalogw,
hum lotogole han gamit tia. Husur enan nuke,
mateputsan Navanuan lotomaienan len nanauan

samito. .
19 Alat siYesu len naut tiltile len naprovens

Asia lukel na-ke-ivoi-an mai gamito. AAkwila
mai aPrisilla, mai alat siYesu lotoBbonbon len
naim salaru lohshavur han lotokel na-ke-ivoi-an
mai gamit len Nasub.™ 20 Gegai nabathudud pisi
len nadslomian lukel na-ke-ivoi-an mai gamito.
Len na-lamas-buni-an siGot len nalomito, matesurh
gabag han natarhomit gail han matbikel na-ke-ivoi-
an sagw mai gamito.

21 Ginau aPol nutos na-ke-ivoi-an egai han
navalagw sabogw pai.

22 Avan ideh asike belomas bun Nasub—tipanis
sile! Masta sidato, gegomai!f

23 Nasub aYesu teviol kamas han navoian mai
gamito.

24Len aKristo aYesu, na-lamas-buni-an sagw tipat
len gamit pisi.

* 16:19: Uman182 I 16:22: KelV 22.20. Len naut egai, ike
Maranata tovinasoruan ta Aram namilen ke Masta sidato, gegomai.

